Verbatim Report NAS Sitting

NATIONAL ASSEMBLY OF
SEYCHELLES

Tuesday 24* October 2023
The Assembly met at 09am
National Anthem
Moment of Reflection

Mr Deputy Speaker in the Chair

MR DEPUTY SPEAKER
Bonzour tou Manm Onorab, tou
bann staff Sekretarya Lasanble,
piblik ki pe swiv nou, travay
pour sa Mardi le 24 Oktob. E
nou ava dir en bonzour spesyal
nou bann envite ki dan Galeri
ozordi; se bann zanfan, bann
zelev sorti kot Lekol
Perseverance ki en lekol
segonder e ki'n ganny envite par
Manm Elekte pour Ile
Perseverance Onorab Desheila
Bastienne.

E nou napa
Communication from the Chair,
so mon ti ava zis kontan donn
Onorab Bastienne en parol bref,
pour fer enn pti mo welcome
pour son bann envite.

HON DESHIELA BASTIENNE
Mersi Mr Speaker. Bonzour Mr
Speaker. Bonzour tou Onorab

prezan. Mr Speaker, mon
poudir en gran bonzour nou
bann etidyan ki nou neighbor
zis akote, ki sorti lekol segonder
e mon poudir zot welcome e
mersi pour vini — pour aksepte
nou lenvitasyon.

Mon annan en welcome
spesyal pour enn nou Manm
Onorab ki sorti dan Lasanble
Lazenes e sa se Joshua
Handerson ki en manm, en
koleg tre dinamik, tre vokal.

E mon espere ki Joshua
ozordi i ava en moman, kot i ava
pran bokou bann keksoz ki
deroule isi dan Lasanble pour li
al pas avek son bann lezot koleg
Onorab dan Lasanble Zenn.

Mon pour osi dir mersi Mis
Sharon e welcome, pour fer sa
letan pour akonpanny nou
bann etidyan sorti Perseverance
isi. Mersi.

Mr Speaker, permet mwan
osi pour pas nou senser
kondoleans a lafanmir Leslie
Samsoodin, ki sorti dan distrik
Anse Royale. Mr Samsoodin ti
pe partisip dan en outreach
program organize par Lasanble
Nasyonal Vandredi, avek
Caucus Komite Lasante e osi
Caucus Madanm.

Lo lapar sa de Komite dan
Lasanble Nasyonal, e osi lezot
Manm Lasanble Nasyonal, nou

eksprim nou senser kondoleans
a lafanmir Samsoodin. Mersi.

MR DEPUTY SPEAKER

Mersi pour sa parol Onorab
Bastienne. E zisteman Manm
Elekte pour distrik Anse Royale,
tin demann mwan laparol
bomaten pour li dir en mo.
Onorab Lemiel?

HON SYLVANNE LEMIEL
Mersi Mr Speaker. Bonzour Mr
Speaker, tou bann envite dan
Galeri, mon bann koleg Manm
Onorab e tou dimoun a lekout.

Mr Speaker, mersi pour
mwan kapab pas mon mesaz
kondoleans e senpati a lafanmir
Sir Leslie Samsoodin ki i en
zabitan dan distrik Anse
Royale.

Tou dimoun, bokou
zanfan, bokou zenn, bokou
adilt ozordi pe travay, zot in pas
dan lanmen Sir  Leslie
Samsoodin. Nou tou nou
konnen i ti en wvery good
teacher, i ti teach science, mon
panse maths osi e bokou nou
ozordi kot nou ete, gras a Sir
Leslie Samsoodin.

I domaz ki Sir Leslie in kit
nou tre vit, i ti ankor annan
pour li donnen, me maler pa
averti, keksoz in arive, e par
enn pti aksidan ki petet in ariv
li, Sir Leslie in perdi son lavi.

Me sa ki mon ti a kontan
dir Mr Speaker, dan sa ka, i se
ki si in annan okenn mankman
dan fason petet ki Lotorite,
letan in ganny call petet nou ti
merit ed Sir Samsoodin, nou ti
a kontan Minister konsernen i
fer bon lenvestigasyon dan sa
bann ka, e ki keksoz i ava
kapab ganny remedye.

Me mon swet konfor e
kouraz lafanmir e ki Bondye i
donn zot sa lafors dan sa
moman tre difisil. E apard sa Sir
Samsoodin Mr Speaker, nou'n
osi perdi Kaptenn David Pool
Anse Royale, ozordi i son
lanterman e mon pour profit sa
lokasyon osi pour mwan pas
mwan senser kondoleans e
senpati a son bann zanfan e a
tou manm son fanmir. Mersi Mr
Speaker.

MR DEPUTY SPEAKER

Mersi Onorab Lemiel e san dout
Sir Leslie Samsoodin, i en
dimoun ki well-loved akoz
mon'n vwar en kantite post lo
rezo sosyal, kot bann dimoun
pe eksprim zot senpati a la
fanmir.

Alor mersi pour parol
bomaten. Nou napa First
Reading, so nou pour al direk lo
prosen item ki Private Notice
Question. Mon ti ava kontan
demann madanm raporter pour

apel Vis Prezidan ki pour pran
sa kestyon. E mon pa bezwen
remind bann Manm me solman
mon a fer li.

Ozordi nou annan bann
etidyan lekol avek nou e sirtou
en zenn Onorab, mannyer zot
apel 1li The Youth Assembly,
Joshua? So nou bezwen montre
bon konportman ozordi
bomaten. Mon remind bann
Manm pour nou mentenir en
level of standard ki akseptab.
Mersi.

MR DEPUTY SPEAKER

Mon ava dir bonzour Vis
Prezidan, Mr Ahmed Afif dan
Lasanble Nasyonal ozordi, pour
Private Notice Question. E rikord
ki mon annan lo bann officials
in Chamber, i pa ganny
akonpannyen par personn, i li
tousel.

Donk, aprezan, mon ava
envit Dirizan Lopozisyon,
Onorab Sebastien Pillay pour
prezant son PNQ silvouple.

HON SEBASTIEN PILLAY
Mersi, e bonzour tou koleg
Onorab. Bonzour tou bann
etidyan ki dan Galeri, byenveni
dan Lasanble Nasyonal.
Bonzour Vis Prezidan. Mon
kestyon i lir koumsa:-

Ki Polisi Gouvernman LDS
lo fer travay politik pandan

letan travay; e dan sa konteks
akoz ki Gouvernman ti deside
fer en workshop lo kanpanny
politik pou serten aktivis LDS,
ki ti osi enkli bann travayer
Servis Piblik kot Escale le 20
Oktob 2023 pandan ler travay?
Mersi Mr Speaker.

MR DEPUTY SPEAKER

Mersi Onorab Pillay. Mon ava
envit VP pour prezant son
larepons.

VICE PRESIDENT AHMED
AFIF

Mersi bokou Mr Speaker.
Bonzour Mr Speaker, bonzour
Leader Biznes Gouvernman,
Leader Lopozisyon e tou bann
Manm dan Galeri ensi ki tou
dimoun a lekout.

Mr Speaker, kestyon poze
par Leader Lopozisyon, tre
senp;

Ki Polisi Gouvernman LDS
kot i konsern politik pandan ler
travay, e akoz ki Gouvernman
in organiz en seminar pour
aktivis LDS?

Premyerman, Polisi
Gouvernman i dan en dokiman
piblik, ki pa'n ganny amande,
depi le 24 Oktob 2020 e dayer
nou egzakteman 3 an e nou
selebre 3 an dan Gouvernman.

(APPLAUSE)

VICE PRESIDENT AHMED
AFIF

E mon ti a mazinen Mr Speaker
ki Onorab i familye ek sa
dokiman. Me akoz sa i pa le ka,
mon a refer avek Public Service
Orders seksyon 121.

Dezyenm kestyon i fo. E
alor i pa en kestyon ki fer okenn
sans akoz Gouvernman pa'n
organiz okenn seminar pour
okenn parti politik. Avek sa Mr
Speaker, mwan mon'n fini
reponn sa PNQ pour ozordi.
Mersi bokou.

MR DEPUTY SPEAKER

Mersi Vis Prezidan. Mersi pour
ou larepons. Well, mon note ki
Vis Prezidan konmsi i reponn sa
annakor avek Standing Orders
37(10) ki ensiste ki fodre
larepons i bref, lo pwen e ki'n
ganny demande e ki relye ek
kestyon. E dan son larepons in
osi rapel nou ki Order 36(10) i
dir ki fodre nou rod
lenformasyon - nou pa kapab
rod lenformasyon ki deza
aksesib dan piblik, setadir in sit
PSO.

E lefe ki dezyenm partiial
kont Standing Orders 31(1) ki
spesifye ki kestyon pour en
Minis i bezwen konsern en
Minister, ouswa en lazans ki
ansarz € napa en Minis dan

Gouvernman, dan brans
Egzekitiv ki ansarz LDS.

Alor lo sa baz, mon pe
servi Order 37(2) e 37(2) 1 dir, ki
Speaker i annan pouvwar pour
pa otoriz okenn kestyon
siplemanter ki al kont Standing
Orders 36 ki koz lo content of
question.

The answer has been
provided, so mon pe eskiz Vis
Prezidan, parmi nou. Mersi.

(The Vice President was
excused from the House)

(Interruption)

MR DEPUTY SPEAKER

Mersi. Nou pour aprezan pas lo
lot item ki lo Order Paper e lot,
lot.

HON SEBASTIEN PILLAY
(Off-Mic)

MR DEPUTY SPEAKER

Loter kestyon Onorab Pillay, ou
annan en point of order, ou ava
sit ou order silvouple e mon ava
ekout ou.

HON SEBASTIEN PILLAY

Mersi Mr Speaker. Mr Speaker,
mon le servi Order 8 apre Order
36 parey ou'n  nonmen
regarding larepons ki Vis
Prezidan in nonmen. I enportan

pour Lepep Seselwa konnen
poudir sete Prezidan Larepiblik
li menm ki Sef Servis Piblik ki'n
Chair sa meeting.

Alors nou pa ganny en
konpran ki mannyer sa kestyon
pa relevan.

Dezyenmman, sa ki LDS
pe kasyet se ki se bann Qatart
ki'n sponsor sa meeting pour zot
pandan ler travay. Savedir
ozordi tou bann dimoun ki
annan en parti politik i ganny
drwa fer politik pandan ler
travay!

I saile ka. Savedir aktivis
US i ganny drwa vin en meeting
politik pandan son ler travay e
nenport ki san ki i ganny pouse.
Se sal

Mon pa ganny en konpran
ki mannyer Vis Prezidan i
ganny eskize, kan se Prezidan li
menm ki'n Chair sa meeting €
Prezidan i Sef Servis Piblik Mr
Speaker! That’s according to sa
ki ganny dir.

So ki mannyer ki nou pa
kapab demann kestyon lo en
aksyon ki Prezidan in pran?

MR DEPUTY SPEAKER
Mersi.

HON SEBASTIEN PILLAY
Mon pa ganny en konpran.

MR DEPUTY SPEAKER

Mersi mon'n ekout ou point of
order Leader Lopozisyon e pour
lenformasyon piblik, akoz dan
Lasanble 1 bezwen sorti fe, i fo
pa Prezidan ki ti pe Chair.
Prezidan as the Honorary
President of the LDS ti vin fer en
keynote address.

And it’s not Gouvernman
Qatari, i pa Gouvernman Qatari
kin sponsor, LDS koman en
parti liberal i form parti en
lorganizasyon enternasyonal e
en lorganizasyon Germany ki
apel FNF - Frederick Newman
Foundation, ki'n sponsor sa
workshop.

So tou lede lenformasyon
ki ou'n donnen i fo.

(APPLAUSE)

MR DEPUTY SPEAKER

So nou termin lo la e alor mon
ava demann madanm raporter
pour kriy Minis pour Lasante
silvouple.

(murmurings off-mic)

MR DEPUTY SPEAKER

Mon ti ava demann-mon ti ava
demann bann Manm LDS
silvouple, pour zot egzers en pe
disiplin. Silvouple. Mersi.

(murmurings off-mic)

MR DEPUTY SPEAKER
Mon'n fek donn en direktiv
bann Manm LDS silvouple!
Prezan in ler pour nou pas lo
Questions for Oral Answers e
mon ti ava welcome Minis pour
Lasante Mrs Peggy Vidot ki'n
zwenn nou avek panel, ki
akonpannyen par Dr Bernard
Valentin ki Sekreter Prensipal
pour Lasante e Mr Danny — Dr
Danny Louange ki Sef Egzekitiv
pour Health Care Agency.
Welcome to the National
Assembly. E nou annan 4
kestyon ki lo Order Paper
ozordi.

HON SEBASTIEN PILLAY
(Off-Mic)

MR DEPUTY SPEAKER

Mon pa vwar ki matter of
privilege ki'n leve, me selman
mon ava ekout ou. Silvouple.
Mersi.

HON SEBASTIEN PILLAY
Mersi Mr Speaker. Mon annan
en matter of privilege ki relate lo
en Minis i vin dan Lasanble
pour li vin reponn kestyon. Ou
pa kapab koman Speaker, zis
pour ferm Sesyon Kestyon e
reponn larepons kestyon pour
sa Minis. Sa Minis i sipoze
reponn kestyon li menm.

Tuesday 24" October,2023

Dezyenmman dan Lalwa
Political Parties Registration Act,
1 dir poudir okenn
lorganizasyon  etranze, pa
sipoze enterfer dan funding
bann aktivite politik dan en lot
pei!

Savedir, sa ki'n ganny fer
i kont Lalwa e i en vyolasyon
Lalwa e nou, nou pa pe pran
par dan sa bann kalite
demagozi dan sa Lasanble Mr
Speaker! Mersi bokoul!

(APPLAUSE)
(All US Members left the House)

MR DEPUTY SPEAKER

Mersi. Lefet ki, lefet ki Leader
Lopozisyon in lev en akizisyon
kont mwan, poudir mon'n
reponn kestyon pour Minis,
mon pa'n reponn kestyon pour
Minis. In lev en point of order
kot in donn de fo lenformasyon,
e Lasanble i en landrwa kot
lenformasyon i drwate faktyel,
alor mon'n donn piblik the right
information e sa i pa en kestyon
ki tin ganny poze avek Vis
Prezidan. Mersi.

Donk nou pour kontinyen
avek Questions for Oral Answer
e premye kestyon ki 221 mon
envit Onorab Georges Romain
pour prezant son kestyon
silvouple. Mersi.

HON GEORGES ROMAIN
Mersi Mr Speaker. Bonzour Mr
Speaker. Bonzour Minis ek ou
delegasyon, bonzour tou koleg
Onorab, tou bann zanfan dan
Galeri bonzour e bonzour tou
bann dimoun ki pe ekout nou.
Minis, mon kestyon i lir
koumsa:-

La ki Lopital La Digue in
ouver, e i pe al agrandi servis ki
Minister Lasante i ofer, eski
Minis i kapab dir Lasanble, ki
provizyon ki son Minister in fer
pou asire ki nou pou annan ase
ners, Dokter e lezot spesyalis
pou donn sa bann servis? Mersi
Mr Speaker.

MR DEPUTY SPEAKER

Mersi Onorab. Mon ava envit
panel pour pran Kkestyon
silvouple.

MINISTER PEGGY VIDOT
Mersi Mr Speaker. Mr Speaker,
Leader Zafer Gouvernman,
Manm Lasanble Nasyonal,
bann zanfan ki dan Galeri,
telespektater = bonzour. Mr
Speaker, mon ti a kontan dir ki
yer Lopital La Digue in vin
operasyonnel.

(APPLAUSE)

MINISTER PEGGY VIDOT

Sa i zis 3an apre ki sa
ladministrasyon in vin o
pouvwar. Mon pour komanse
par remersi ankor tou bann
partners, popilasyon La Digue,
tou bann Digwa ki'n ed nou dan
diferan fason e nou staff ki'n
travay vreman dir pour fer sir ki
louvertir lopital in ganny fer.

E la ki tou sa transfer
servis sorti kot Logan pour al
dan nouvo Lopital St Mary’s in
ganny fer, an en tre byen bon
fason.

Pour komanse Onorab
noun annan 3 ners ek 5
nursing assistant adisyonnel
ki'n fini ganny anploye e ki pe
travay La Digue. I deza annan
de Dokter lo La Digue e menm
si bokou letan in annan zis enn
la i annan de.

Nou o0si annan en
teknisyen laboratwar ki baze lo
La Digue, nou'n met an adisyon
plis de sekirite pour deor. Fodre
soulinyen ki Lopital La Digue i
reste koman en sant lasante
primer, e nou pe travay dir pour
nou fer li vin en sant lasante
primer — en centre of excellence
for primary health care.

I pa dan lentansyon e i pa
posib osi pour Minister Lasante
ofer tou servis ki annan dan
Lopital Sesel La Digue.

Pa tou alor lentervansyon
medikal ki en spesyalis i fer ki

nou pour fer, nou pour kapab
fer La Digue. I nesesite pour
pasyan vin Mahe pour reste
pour serten lentervansyon,
pour toultan reste.

Sepandan  pour envit
lenkonvenyans deplasman
bann dimoun La Digue ki
malad e ki bezwen vwar
spesyalis 1 pour annan serten
sa servis lasante ki pour ganny
anmennen pli pre kot zot.

Otan spesyalis posib ki
pour kontinyen al La Digue, ki
pour kontinyen fer sa pour swiv
bann pasyan. Servis kle ki
nouvo Lopital La Digue i enkli
tou bann servis ki ti pe donnen
oparavan, an adisyon nou pour
annan X-ray ki pour ganny fer
de fwa par semenn par operater
ki pour sorti Praslin.

Nou pour annan
laboratwar ki pour an servis
toulezour, me nou pour annan
dayer de technologist
laboratwar ki pour ale par
semenn. Nou pour annan en
landrwa kot nou pour sonny
bann pasyan ki bezwen sa ki
nou apel auspice care.

Bann pasyan ki malad e
ki kapab ganny bezwen ganny
zot swen dan en servis lasante,
me 1 pa nesesit en swivi par
spesyalis i kapab sorti isi pour
retourn La Digue pour ganny
swen La Digue.

Nou pour annan
ultrasound ou si non
sonography ki pour kapab
ganny fer La Digue, me sa pour
ganny fer par en operater ki
sorti Mahe, e sa pour al fer letan
ki nou annan serten spesyalis
ki al La Digue.

Nou pour annan en servis
osi pour fer en egzaminasyon
zorey, lizye. E serten pti
loperasyon pour ganny fer lo La
Digue itself par swa Dokter ki
La Digue ou si non ler en
sirizyen i sorti Mahe.

Fizyo pour ganny fer de
fwa par semenn. E lakousman
pour rekomanse pour bann
manman ki pe ganny en
dezyenm ouswa en trwazyenm
zanfan, me ki zot lansentman in
pas byen, san okenn
konplikasyon.

Lezot servis ki nou kapab
ofer be ki nou pa pe ofer a plen
tan i ava dyaliz ek fulltime X-
ray, € sa anmezir nou analiz
demann e bezwen nou ava war
kan nou pour kapab azout li.

Alor Mr Speaker, sa se sa
bann servis ki nou pour annan
dan sa nouvo lopital ki pe ki son
striktir i vreman byen, i vreman
modern e ki pour permet nou
staff ek travay dan en latmosfer
byen konvenab. E ki pasyan
mon ekspekte pour kontan.
Mersi.

MR DEPUTY SPEAKER

Mersi Minister, pour larepons.
Mon pour aprezan envit loter
kestyon Onorab Romain pour
siplemanter.

HON GEORGES ROMAIN
Mersi Mr Speaker. Minis, mersi
pour ou larepons. Mr Speaker,
permet mwan pour mwan fer
enn pti remark ki relye byensir
avek mon kestyon avan mon al
lo mon kestyon siplemanter.

Minis, ou'n fer resorti wi,
ki Lopital La Digue St Marys
Hospital ouver yer e parey ler
nou go back enn pti pe son
listwar, 2021 kot Prezidan ti fer
son - zot ti met sa premye pyer
e egzakteman 2023, lopital in
ouver, egzakteman 2an lopital
in ouver.

E sa ti en promes ki
Prezidan Gouvernman LDS ti
fer avek zabitan La Digue e
promes in ganny delivre. E nou
koman bann LDS Manm
Lasanble nou vreman fyer pour
sa.

E nou anvi dir ou Minis
atraver ou Minis - felisit
Gouvernman Sesel pour sa
achievement ki in fer, parey
ou'n dir pandan sa 3 an, me
selman in pran 2 an pour fer e
zis 2 an pli tar lopital ouver.

E mon ti a kontan felisit
ou Minis ek tou ou staff; la mon

dir tou staff, pour sa
achievements e mon swet ou
tou de bon pour sa lopital La
Digue. Mersi Mr Speaker. Mon
vin lo mon kestyon siplemanter.

Minis, parey ou'n fer
resorti pa tou fasilite ki pour
komans demare dan Lopital La
Digue e byensir sa lopital nou
tou nou'n vwar, ki son bann
lekipman enn de mon bann
koleg in ganny sans vizit lopital,
zot in dir ki sa bann lekipman i
vreman state of the art.

E sa nou vreman fyer Mr
Speaker. Akoz menm nou'n
ganny tande ki sa lopital i pe
ganny konsidere koman en
lopital enternasyonal. E mon
vreman fyer koman en Seselwa
pour vwar sa achievement.

Alors mon ti a kontan
demann ou Minis mon kestyon.
Anvi ki sa bann lekipman
byensir i kout bokou larzan, ki
provizyon ki pour an plas ki
pour fer sir ki sa bann lekipman
i toultan ganny mentenir an
byen, e ki byensir son bann
servis ler in ariv ler pour ganny
fer ki sa i reste toultan a ler.

Ki nou pa tande okenn ki
lekipman pa pe marse lo zil La
Digue, akoz nou konnen sa
definitivman pour ed tou
dimoun kekfwa ki pe al La
Digue? Sa 1 mon premye
kestyon.

Mon dezyenm kestyon Mr
Speaker, byensir servis i pour
pli pour pli o ki Lopital Logan,
Logan Hospital, kot baze ek sa
bann lekipman ki annan en
plas.

Ankor dan en pe menm
laliny Minis, ki zot pe mete
sistenm an plas pour fer sir ki
tou dimoun ki frekant sa lopital
i ganny sa servis lo ot kalite?

Ki parey Minister Lasante
pe toultan pe fer resorti, ki zot
dir anvi dan tou sa bann fasilite
lopital, lasante ki available lo
Praslin, lo Mahe, lo La Digue
menm servis i merit pe kapab
donnen an term pou fer sir ki sa
kalite servis i reste lo en nivo
vreman o?

Sa mon de kestyon
siplemanter, mon ti anvi zis fer
enn pti osi dir ki Mr Speaker, ki
mon anvi dir tou bann lopital -
Dokter, nurse tou travayer dan
Lopital La Digue, mon swet zot
kouraz, mon dir zot kouraz. I pa
pour en latas fasil e mon swet
zot tou de bon dan zot travay.

E ki mon demande osi ki
pep Seselwa i a donn zot sa
kouraz, tret zot byen. Annou
pozitiv dan tou sa ki nou'n dir
atraver Minister Lasante akoz
zot pe fer sa vreman osi sa ki
bon. Mersi Mr Speaker.

MR DEPUTY SPEAKER

Mersi Onorab Romain. Mon
envit panel pour larepons
silvouple.

MINISTER PEGGY VIDOT

Mr Speaker, mersi pour sa
kestyon Omnorab. Pour tou
lekipman ki nou annan dan
Minister Lasante dan bann
servis Minister Lasante, nou
annan en progranm preventive
maintenance.

Pour sak morso lekipman
ki nou annan, biomedical
engineerivwar sa, i konnen kan
son servis i merit fer e i met li
azour e ki fer ki i servis sa bann
lekipman dan en fason ki
according pour ler ki i merit
ganny fer.

Nou osi annan biomedical
al kin La Digue, kin pe met
tousala an plas e kin travay
avek bann konpani ki'n anvoy
sa bann lekipman, pour regarde
ek zot e ki pour regard zot fason
enstale, fason travay e tou sa.

So nou annan deza an
plas en bon striktir ki pour
organiz sa preventive
maintenance of equipment parey
nou'n dir. E nou staff in ganny
trained pour servi sa bann
lekipman, dan fason ki merit
ganny servi. Me nou pou ankor
sirvey sa tre pre-e ki sa i ganny
fer lafason i merit ganny fer.

Por ki mannyer nou pour
fer sa servis o pli o nivo dan La
Digue? Nou'n deza komanse en
seri training avek diferan group
travayer La Digue. Sa nou'n fer
li depi avan menm Out e nou pe
kontinyen i pa pe arete.

Mwan pase noun fer en
konferans spesyal La Digue, kot
nou'n ankor pe travay avek
bann travayer Lasante, osi byen
ki lapopilasyon pour nou
eksplik byen ki savedir lasante
primer e pour ed zot pour zot
konpran ki mannyer zot kapab
partisip dan devlopman lasante
dan zot distrik e kan mannyer
pour rekonnet bann problenm
lasante kan sa i arive. E above
all ki mannyer pour anpes,
pour mentenir zot lasante pour
anpes zot malad.

So nou training i ankor pe
kontinyen e i pour toultan
kontinyel. Nou annan
sipervizyon dimoun sorti isi dan
swen, dan Health Care Agency
ki pou al La Digue detanzaot.

La nou annan en dimoun
pour sa semenn an antye, e nou
pour kontinyen fer sa, pour nou
donn sipor bann travayer La
Digue e an menm tan pour nou
kapab kontinyen donn zot
training.

Alor mon annan tou
konfyans ki nou pour kapab
bon sirvey e mentenir bann

lekipman, an menm tan ki
ogmant standar servis ki nou pe
donnen. Mersi.

MR DEPUTY SPEAKER

Mersi Minister. | annan ankor
de Manm ki'n endike zot le
demann siplemanter lo la, lefet
ki i annan enn pti pe letan -
Onorab - nou pa pour fer li tro
long solman. Mon pe reste
within limit ki si kestyon
normal nou ti pour pran.
Onorab Richard Labrosse ou
ava demann ou kestyon
silvouple.

HON RICHARD LABROSSE
Mersi Mr Speaker. Mr Speaker,
avan mon komanse mon ti a
kontan swet labyenveni bann
zanfan Perseverance. E byensir
zot mis ki akonpanny zot Ms
Sharon en zabitan Plaisance. E
Mr Speaker, ozordi i fer
egzakteman 3an, depi ki
zabitan Plaisance in elekte
mwan, ensi ki mon bann koleg
dan Lasanble alors happy
birthday to you all.

Mr Speaker, mon ti a
kontan osi remersi Dr Louange
ansanm avek Mis Maria,
ansanm avek DG Lucas, ki zot
ti zwenn nou La Digue pou fer
sa vizit kot sa lopital. Mr
Speaker, mon kapab dir La

Digue in ganny en zoli kado
pour sa 3 an laniverser.

Minis, mon kestyon
prezan pour - parey nou dir pas
en pe lakrenm lo sa gato; eski
La Digue an se moman ler nou
pe koze la, nou annan nou en
servis lanbilans; par egzanp
pour deservi lakominote Digwa?

E mon dezyenm kestyon
Minis, vi ki sa proze li menm i
en proze ki'n ganny
100poursan, kekfwa in ganny
sponsor par lezot pei zanmi, e
selman  Gouvernman  nou
konnen in fer son lamazorite
ladan.

Ki partisipasyon bann
zabitan La Digue zot menm, ki
ler nou pe dir sipor ki zot pe
gannyen ansanm kekfwa pour
maintain batiman, ouswa
kekfwa pour dan en laliny pour
rod plis lekipman pou fer, pour
donn plis servis pli o nivo?
Mersi Mr Speaker.

MR DEPUTY SPEAKER

Mersi Onorab Labrosse. Mon
ava envit panel pour reponn
silvouple.

MINISTER PEGGY VIDOT

Mersi Onorab, pour sa kestyon.
Wi, La Digue i annan en servis
lanbilans. I annan an se
moman de lanbilans, enn ki ase
nouvo ki mon’n fek anvoye e lot

ki'n la en pe letan ki pe run pour
al sers pasyan, e dan ka kot ou
bezwen retourn avek pasyan.

So nou annan en servis
lanbilans ki ganny manage par
151 parey lezot lanbilans.

Dan sa ki nou pour fer
pour ed — travay avek kominote,
pour zot kapab ede pour zot
mentenir landrwa, mentenir
servis ki nou annan, ensi ki nou
infrastructure. Wi, nou’n annan
— nou bezwen dir poudir nou
annan bokou volonter La Digue,
depi letan ki nou’n komans fer
bann netwaye, fer bann
landscaping fer tousala lo La
Digue.

E zot osi zot eksprim zot
volonte, pour zot kontinyen ed
nou dan sa parkour, pou
mentenir zot landrwa. Nou'n
ganny menm en dimoun ki'n
menm vin dir nou poudir i ava
fer bann laspe pest control,
donn nou sa pour 1 an free
otour lopital.

So nou annan bokou
Digwa ki'n vini pour ofer diferan
kalite servis, akoz zot osi zot
anvi mentenir zot landrwa e zot
osi zot anvi vwar ki servis ki nou
donnen i alaoter.

Me nou dan nou
konferans mwan pase, in
annan osi en sizesyon ki'n sorti
ankor ansanm avek staff ek
bann Digwa, ki nou pour fer en

sa ki nou ava apel en Konsey La
Digue ki pour annan zabitan La
Digue avek travayer Lasante, e
fer sir ki i annan reprezantan
dan tou sekter, pour nou kapab
zot ava vwar bann keksoz ki
bezwen pour lasante; vwar ki
mannyer zot kapab angaz avek
popilasyon La Digue; vwar ki
mannyer zot kapab angaz avek
management lasante La Digue e
isi, pour fer sir ki bann bezwen
lasante i ganny adrese e i pa zis
bezwen dimoun me bezwen
enfrastriktir as well. Mersi.

MR DEPUTY SPEAKER
Mersi Minister. Prosen
entervenan se Onorab Arissol.

HON SANDY ARISSOL
Bonzour Mr Speaker. Bonzour
Minis avek nou de Dokter.
Bonzour bann zanfan dan
Galeri e zot mis ki a konpanny
zot enkli Petra kot Lasanble
Nasyonal.

Mr Speaker, mon ti a
kontan osi profite pour felisit
Minis avek Minister Lasante
pour sa zoli lopital Digwa, La
Digue e mon felisit tou bann
Digwa e mon asire osi ou osi ou
fyer koman Minis koman en
zabitan Digwa pour vwar en zoli
lopital ganny konstri.

Be mon ti a kontan Mr
Speaker demann Minis de

kestyon. Mon premye kestyon
mon ti a kontan demann Minis,
letan ou'n koz an relasyon avek
pour rann sa bon servis,

ankouraz bann travayer
Lasante enkli bann zabitan
Digwa.

Eski pour annan en

relasyon travay ant bann
Dokter spesyalize par egzanp,
ki ti ava sorti Mahé, ki ava donn
en koudmen lo La Digue,
spesyalman pour nou bann
dimoun aze ki reste lo La
Digue?

Olye zot ki bezwen pe rod
sa transportasyon pour vin
Mahé, kekfwa pour anmenn sa
servis enn pti pe pli pre avek zot
la avek bann nouvo fasilite ki
annan avek sa nouvo lopital.

Mon dezyenm kestyon
mon ti a kontan demann ou se
an relasyon avek bann zanfan
NIHSS? Eski deza in ganny — i
annan en travay ki pe ganny fer
pour idantifye bann zanfan -
annou dir bann zanfan Digwa
ki'n desann isi Maheé ki kot lekol
NIHSS, zisteman pour ki letan i
annan bann work attachment ki
zot ganny plase, annou pa bliye
osi La Digue, pour zot osi ganny
sa posibilite pour retourn La
Digue, vwar fasilite bann
lekipman bann travayer pour ki
letan zot fini, zot a dir be why
not, mon retourn lo mon zil

pour donn sa koudmen. Eski i
annan sa travay ki pe ganny
fer? Mersi bokou Minis, mersi
Mr Speaker.

MR DEPUTY SPEAKER
Mersi Onorab Arissol. Panel?

MINISTER PEGGY VIDOT

Wi. Mersi Onorab. Onorab nou
pe vwar ki mannyer nou kapab
ogmant bann vizit spesyalis La
Digue, pour fer sir ki Digwa si
oule i redwir en pe sa
deplasman.

E nou pe osi vwar ki pa zis
ale pour vwar bann pasyan ki
bezwen vwar spesyalis, me pou
koze pour donn enn pti pe
lantrennman bann staff La
Digue, koumsa ki zot ava pli
azour avek devlopman dan
lasante dan diferan fason.

Oparavan, nou pa ti
kapab fer en bon servis par
egzanp pour lizye, en problenm
ou’n mansyonn bann dimoun ki
aze e en problenm ki bann
dimoun aze 1 annan plis
kekfwa. E dan sa lopital nou
annan fasilite pour fer sa
egzaminasyon lizye e pour vwar
ki mannyer sa bann dimoun i
kapab si oule, arive ede avek
spesyalis.

Pour lemoman nou pa
konnen ki kantite ki annan
bezwen par egzanp pour serten

loperasyon. Me nou panse ki o
firamezir ki nou fer sa bann
keksoz ki nou'n met an plas,
pour vwar plis dimoun dan
kominote, olye esper zot vin kot
nou - akoz sa osi i en keksoz ki
dan sa konferans e in sorti for
ki nou bezwen pe al ver
kominote, nou ava vwar.

E si i annan bezwen La
Digue pour nou fer serten
entervansyon La Digue, wi, nou
pour kapab mobiliz dimoun
fromisi, akoz prezan par egzanp
nou ti napa en lasal loperasyon,
la prezan nou annan en lasal
loperasyon.

Si nou krwar i annan
bezwen pour nou fer serten
entervansyon sirirzikal lo zil, lo
zil La Digue, wi nou pour fer li.
Mersi.

Lo etidyan ki NIHSS ki
mannyer nou pe fer pour nou
kapab ed zot, ankouraz zot
antre La Digue? Sa i toultan en
keksoz ki nou eseye. Me par
egzanp pour sa lannen ler nou
ti fer louvertir lopital an Out,
nou ti fer sir ki tou etidyan ki
sorti La Digue ki NIHSS i ganny
envite, e nou ti anmenn zot La
Digue, nou ti entrodwir zot avek
travayer lopital La Digue.

Zot ti ganny en sans
zwenn ek lezot, zot ti ganny
sans partisip dan sa seremoni
louvertir, pour zot kapab vwar

fasilite tout ankouraz zot pour
zot kapab retournen. So wi,
definitivman pour fer nou mye.

Eski prezan nou pour
kapab fer serten attachment La
Digue? Sa nou ava vwar avek
NIHSS, siiposib wi nou pour fer
li. Mersi.

MR DEPUTY SPEAKER
Mersi Minister.
Esparon?

Onorab

HON REGINA ESPARON

Mersi Mr Speaker. Bonzour
Minis ek ou delegasyon.
Bonzour bann envite dan Galeri
e mon aprann Ki osi annan en
Paster la dan Galeri; byenveni
Paster.

Mr Speaker, mon ti anvi
demann ek Minis, in dir poudir
an se moman zot annan zot 2
ners, 2 Dokter 3, ners avek en
asistan ki pe travay. Ki bezwen
human capacity ki zot bezwen
pour fer ki sa lopital i vin fully
operational?

E an di-z-an sa eski a
lavenir zot pe menm zot pe
menm mazinen a lavenir anvi ki
La Digue i en zil touristik kot
bokou touris i ale, e i en
landrwa relax. Eski zot pe
menm mazinen pour ofer bann
progranm parey medical
tourism lo La Digue? Mersi.

MR DEPUTY SPEAKER

Mersi Onorab. Panel?

MINISTER PEGGY VIDOT

Mersi Onorab. Mr Speaker, zis -
mon krwar - mon pa konnen si
Onorab in konpran mwan byen
sa de ners avek sa 5 nursing
adisyonnel lo sa ki egziste deza
La Digue. Mon pe verifye avek
CEO konbyen ners i annan, me
nou annan, mon konnen nou
annan bokou plis ki 2. Me mon
a ganny chriffre dan enn pti
moman letan.

Wi nou pe ankouraz, nou
pe regarde pour fer sir ki nou
annan sifizaman staff. Nou
annan sifizaman staff la pour
nou donn bann servis ki nou pe
donnen a se moman.

Noun konpran ki akoz
lopital i pli gran e sirtou akoz
son larsitektir, nou pour
bezwen plis nurse on duty, e plis
nursing assistant on duty at any
one-time pandan lazournen,
dan lannwit e pour sa rezon ki
kantite ners in ogmante par de,
e nursing assistant par 5.

Be solman bann lezot, nou
pa pour zanmen kapab annan
spesyalis ki pour reste La
Digue, me nou pour vwar ki
mannyer nou kapab ogmant sa
frekans avek kan zot al La
Digue. E pour lemoman nou
annan spesyalis dan physician,

surgeon, gynae, pa orthopedic
me orthopedic ava kapab ale pli
tar, pedyat pe ale e ler - si fodre,
akoz si konmela nou pe anvoy
dimoun nou bezwen annan en
group sifizan pour fer sa
deplasman vin byen.

Alor nou pa pour kapab
met spesyalis La Digue e me
selman sa bann servis pour
donnen. Me pour lemoman
parey mon’n dir, nou annan
sifizaman ners; nou annan
sifizaman dantis; nou annan
sifizaman dimoun laboratwar
avek lezot ki pe fer, swa zot sorti
Praslin pour al la Digue pour 2
zour ou si non-pour en
lazournen e sa nou pour
kontinyen.

E anmezir demann i
monte, nou ava reviz nou
kantite dimoun ki nou bezwen.
Eski nou pe regard medical
tourism pour La Digue? An se
moman, ah non! I annan en
kantite bezwen La Digue e
souvan, i annan detrwa touris
ki bezwen servi nou servis, me
wi nou ava kapab ofer servis
bann touris, bann visitors ki vin
la Digue lo en baz kekfwa pli o.

Oparavan parey nou ti
napa par egzanp en lasanm ki
nou ti a kapab dir li i vin en
lasanm prive. E la i ava annan
si en touris i bezwen reste
lopital, e ki i bezwen i demann

en lasanm prive, sa nou ava
kapab donn li.

Me pour fer medical
tourism itself i pa en keksoz ki
la lo kart an se moman. Mersi.

MR DEPUTY SPEAKER
Mersi Minister.

MINISTER PEGGY VIDOT

Sorry mon pa ankor ganny
kantite nurse me mon panse i
11 ouswa 14 avek sa de. Mersi.

MR DEPUTY SPEAKER

Mersi  Minister pour  sa
larepons. Dernyen entervenan
lo sa size se Onorab Loizeau.

HON NORBERT LOIZEAU
Mersi Mr Speaker. Bonzour
Minis ek ou delegasyon. Minis,
koman mon pe pran laparol
koman Vice-Chair, COGA ki ti
vizit lopital weekend. Nou anvi
dir mersi bann delegasyon ki ti
la pour resevwar nou.

E mon anvi dir ki sa
lasirans ki ti'n ganny fer dan
Lasanble konsernan Lopital La
Digue in ganny onore € nou
anvi dir zot mersi pour gard zot
promes, pour fer ki tou keksoz
in bouze.

(APPLAUSE)

HON NORBERT LOIZEAU

Minis, mon osi dir vi ki mon'n
La Digue mon'n zwenn bokou
dimoun La Digue, ki'n dir mwan
dir ou mersi pour sa zoli lopital
parey Onorab, Onorab Romain
in dir state of the art. Nou dir ou
mersi pour sa zoli lopital malgre
ki zot Onorab Rocky Uranie, li ti
fer petisyon kont sa lopital, zot,
zot dir ou mersi e zot pan
partisipe dan sa petisyon.

E mon kestyon Minis se ki
zot pe fer Minister Lasante la, vi
ki La Digue in ganny en zoli
lopital byen gran, nou konnen
pour mank mendev, malgre sa
ki zot pe mete, si al avenir avek
devlopman pour arive La Digue,
i pour manke mendev, ki zot pe
fer lo kote bann - pour
ankouraz bann dimoun La
Digue, bann zenn La Digue,
pour pran sa profesyon dan
lasante, pa zis ners, mon pe koz
bann profesyon sirtou bann
servis spesyalize ki nou napa
bokou dimoun dan pei ki pe fer
sa?

Ki zot pe fer pour
ankouraz sa bann zenn adilt,
pou antre dan bann profesyon
spesyalize dan lasante pour ki
La Digue zot ava zot prop
dimoun Digwa, ki fer sa bann
travay spesyalize pour ed La
Digue e ed zot kominote? Mersi
Minis.

MR DEPUTY SPEAKER
Mersi Onorab Loizeau. Mon ava
envit panel pour larepons.

MINISTER PEGGY VIDOT
Mersi Onorab e mersi pour sa
mesaz lankourazman pour nou
staff e pour konpliman ki ou'n
donnen lo nou lopital. Bon,
parey nou'n fer referans lo en
konferans ki nou ti fer mwan
pase, nou ti enkli bann zanfan
lekol, bann zenn lekol zot osi, ki
pour fer zot vwar ki sa ki annan
dan servis lasante.

E zot in fer zot osi, serten
pti travay, pti resers, pour zot
vini pour zot fer zot
kontribisyon e nou pe — pour
kontinyen angaz plis avek bann
zenn, pour zot konpran plis
karyer parey ou dir ki annan
dan lasante, koumsa.

Akoz souvandfwa dimoun
i krwar i annan zis ners ek
Dokter, be ler zot in dan
konferans zot in vwar diferan
travayer, diferan  travayer
Lasante ki dan lezot departman
e mon krwar sa i devret pe
komans zot lizye.

E nou pe kontinyen travay
avek bann zenn, ki sorti La
Digue, e parey nou pe fer dan
bann lezot distrik osi, pour
ankouraz zot pour pran en
karyer dan lasante.

Me selman malgre nou fer
sa nou pa kapab tou kou
garanti ki ler zot in fini zot pe
retourn La Digue - (sanfrwa
mwan osi mon ti'n fini retourn
La Digue). Mersi. Mersi
Onorab.

MR DEPUTY SPEAKER

Mersi Minis pour larepons.
Pour nou kontinyen lo nou
Order Paper, nou annan ankor
S5 kestyon. Sa bann kestyon i
202, ziska 206. E tou bann
kestyon ki swiv i dan non-bann
Manm Elekte pour parti United
Seychelles.

[ annan 2 kestyon pour
Manm Elekte pour Inner Island
sa i Rocky - Onorab Rocky
Uranie kestyon 202 avek 203 ki
dan son non, kestyon 204 i dan
non Manm Elekte pour distrik
Anse Royale, Onorab Sylvanne
Lemiel, e kestyon 205 avek 206
i dan non Onorab Egbert Aglae
Manm Elekte pour distrik Port
Glaud.

Lefet ki Caucus United
Seychelles an antye in walkout,
i fer ki sa bann kestyon i tonbe.
Nou pour alor permet panel
pour kit nou. Mon ava dir mersi
Minis pour Lasante Mrs Peggy
Vidot, ki'n akonpannyen
bomaten par Principal Secretary
for Health Dr Bernard Valentin
e osi Executive Officer for Health

Care Agency Dr  Danny
Louange. Mersi pour avek nou.
E pour kontinyasyon
Lasanble, nou ava koz lo la enn
pti kou. Mersi pour vini, bonn
kontinyasyon lazournen.

(Minister Vidot and her
delegation were excused from
the House)

MR DEPUTY SPEAKER

Nou pour pran en technical
break parski prezan nou
bezwen sinyal Minis Finans
pour li vin pli boner posib. E
mon estimasyon pli boner posib
i kapab 11ler, akoz mon konnen
la bomaten zot enplike dan en
signing MOU  avek  kek
lorganizasyon swa lokal ouswa
enternasyonal.

So the earliest ki nou pour
kapab ganny Minis Finans pour
pran prosen Bill ki nou pour fer
Second Reading se Credit
Reporting Bill 2023 - Bill 12.

Donk nou a pran en
technical break e Sekretarya i a
les konnen, how the soonest ki
nou kapab gannyen. E pour
mwan si nou kapab gannyen e
pour mwan si nou kapab ganny
Minis by 11ler pour nou pran sa,
i pli bon pour nou, pour nou
kapab fini avek sa Bill ozordi
Mardi. Donk nou ava rezwenn

koman nou ganny
lenformasyon.

(technical break)

MR DEPUTY SPEAKER
Bonzour ankor enn fwa tou
Manm Onorab, Sekretarya avek
piblik ki pe swiv nou travay.
Welcome back kontinyasyon
nou travay. Nou pour annan en
prezantasyon en Bill, me avan
ki nou apel panel ki pour avek
nou ozordi, i annan en matter of
privilege ki mon bezwen fer en
ruling lo la.

Avan ki i ti diriz walkout
son Caucus an antye bomaten,
Dirizan Lopozisyon ti lev en
matter of privilege an dizan ki e
mon site.

“Anba Political Parties
Registration and Regulation Act,
okenn lorganizasyon etranze pa
sipoze enterfer dan funding
bann aktivite politik en lot pei,
savedir sa ki'n ganny fer i kont
Lalwa e i en vyolasyon Lalwa.”
Fen sitasyon.

Mon lenterpretasyon
seksyon 29(A), ki ti entrodwir

an Fevriye 2014 1 comme
swivan:

Sa seksyon i baze lo
lasistans ouswa donasyon

finansyel. Son lanfaz i se ki i
anpes okenn parti politik ganny
finanse an antye, ouswa par

morso, direkteman ou
endirekteman par en lentere
etranze, ki swa politik, relizye
eksetera. Sa 1 lanfaz ki sa
seksyon pe mete.

Si ou lir definisyon
“kontribisyon” ouswa
“donasyon” ou a war

lentansyon sa seksyon.

Letan ou regard dernyen
seksyon sa clause ki koz lo
“lasistans” ouswa “servis’ i kler
ki lasistans avek servis pa relye
avek bann kestyon ki napa
valer monneter parey
“training”’, “workshop,”
“capacity building” eksetera.

Lalwa i osi obliz bann parti
politik deklare dan zot rapor
anyel avek Komisyon Eleksyon,
lo sa bann lasistans avek servis
ki zot resevwar.

Alor, mon pe rule ki napa
okenn Privilez Dirizan
Lopozisyon koman en Manm
Lasanble Nasyonal ki'n ganny
afekte. Dan sa menm laliny
napa okenn Privilez Lasanble
Nasyonal konman en
lenstitisyon ki'n ganny afekte.

Sa workshop ki'n size PNQ
bomaten, ti en levennman prive
organize par en parti politik, me
non pa par Brans Egzekitiv
Gouvernman, e ni par Lasanble
Nasyonal.

Mon senpleman kapab
konsey Dirizan Lopozisyon, pou

adres son konsern ouswa
konplent avek Komisyon
Elektoral, ou menm Public

Service Bureau siisantiiannan
enn.

Workshop LDS pa en size
ki konsern travay Lasanble
Nasyonal. Alor mon pe rule ki
napa okenn matter of privilege
ki'n ganny afekte. Mersi.

(APPLAUSE)

MR DEPUTY SPEAKER

E mon ti oule-mon ti oule
dispose of sa matter la poudir
Lopozisyon i absan, menm si i
kapab proteste pli tar poudir
mon'n rule dan son labsans, me
sa i zot swa. Zot ki'n swazir
pour pa rezwenn nou akoz nou
annan travay serye pou fer. Alor
mon ti ava demann
parliamentary reporter pour
apel Minis avek son panel
silvouple. Mersi.

Dabor, mon ti a kontan
welcome panel ki'n fek zwenn
nou dirize par Minis pour
Finans Planifikasyon Nasyonal
avek Komers Mr Naadir
Hassan, lo latab devan avek li i
annan Premye Depite
Gouverner Labank Santral
Sesel Mr Brian Commettant; i
annan  Financial Inclusion
Analyst kot Labank Santral sa i
Mr Jonathan Valentin e osi

Manmzel Amelie Nourrice ki
Legal Draftsperson kot Lofis
Attorney Zenera.

E nou ti annan de lezot
zofisye ki lo side table ouswa
official table sa i Mrs Tanya
Thyroomoody ki Senior Legal
Officer kot Labank Santral apre
i annan Mrs Audrey Chetty
kiSenior Financial Inclusion
Analyst sorti kot CBS.

Pour nou kontinyen nou
ava demann = Leader  of
Government Business pour
prezant Mosyon pour Second
Reading of the Bill.

HON BERNARD GEORGES
Mersi Mr Speaker. Bonzour Mr
Speaker, bonzour Minis avek ou
delegasyon. Bonzour tou bann
Manm Onorab lo sa kote latab e
mon profite pour swet zot en
bonn laniverser, ozordi ki
trwazyenm  laniverser nou
aksesyon o pouvwar, € nou
antre dan sa setyenm Lasanble;
e bonzour tou bann dimoun ki
pe swiv nou kot lakour.

Mr Speaker, anba Order
69(2) nou Standing Orders mon
move ki the Credit Reporting
Bill, 2023 i ganny lir en
Dezyenm Fwa. Mersi.

MR DEPUTY SPEAKER
Mersi LGB, mon ava demann
segonnman? Onorab Arissol?

HON SANDY ARISSOL

Mersi Mr Speaker. Bonzour
Minis avek ou lekip ankor enn
fwa bonn laniverser, laniverser
se defet Parti US. Mosyon i
ganny segonde. Mersi.

MR DEPUTY SPEAKER

Mersi Onorab Arissol. E lo sa
pwen mon ava envit Minis
Hassan pour fer son
lentrodiksyon.

MINISTER NAADIR HASSAN
Mersi Mr Speaker. Mr Speaker,
Dirizan Zafer Gouvernman, tou
bann Manm Onorab, bonzour.
Mr Speaker, Prozedlwa Credit
Reporting 1 pour etablir e
gouvern en sistenm ki anmas e
gard lenformasyon lo diferan
fasilite ki bann lenstitisyon i
donnen.

Sa nouvo sistenm, pou
ranplas sa enn ki egziste ozordi.
Lorizin en tel Prozedlwa i sorti
dan plan lenplimantasyon pour
devlopman sekter finansyel, ki
ti aprouve an 2014.

En eleman kle dan sa
plan, i pour met an plas en
nouvo sistenm lenformasyon lo
kredi CIS avek Lalwa apropriye,
ki mon prezant devan Lasanble
ozordi.

An se moman, i annan en
regilasyon ki ti vin an fors an
Mars 2012, ki permet bann

lenstitisyon ki ofer fasilite kredi
pour fourni detay lo zot kliyan
ki'n pran, ouswa pe garanti en
loan dan en sistenm ki gard
lenformasyon lo kredi.

O kour bann lannen,
plizyer kredi avek sa sistenm in
ganny obzerve, e serten i
konsern son kad legal. Mr
Speaker, bann defi pli pertinan
1 comme swivan:-

Premyerman,
lenformasyon lo sa sistenm i
ganny mete mannyelman par
bann travayer bann
lenstitisyon. Sa i kree risk pour
annan fot imen.

Dezyenmman, sa sistenm
pa pe fonksyonn a son kapasite
optimal.

Trwazyenmman, rapor
kredi lo en endividi i reflekte
selman statir aktyel son det e
non-pa lafason ki bann det pe
ganny repeye. Sa i fer ki en
lenstitisyon 1 napa listwar
repeyman det en endividi.

An sa ki konsern bann
regilasyon, i napa en provizyon
presi lo prosedir, pour en kliyan
fer en konplent. I osi napa
provizyon spesifik lo kou ki
asosye avek - a lenformasyon lo
sa sistenm e sak lenstitisyon i
servi son prop diskresyon, lo
konbyen i pour sarz en kliyan ki
demann akse avek son
lenformasyon.

En lot defayans, i ki
Labank Santral pa kapab aplik
penalti lo en endividi, ouswa
lenstitisyon ki an defo bann
regilasyon, san pas par en
prosedir legal Ankour.

An plis ki sa, sa bann
regilasyon i kouver zis loan ki
bann lenstitisyon ki ofer kredi e
ki tonm anba sipervizyon
Labank Santral i ofer. Sa i fer ki
bann lenstitisyon ki ofer kredi,
napa en portre konplet lo nivo e
repeyman det zot kliyan.

Alors sa Prozedlwa pe
propoze pour elimin sa bann
defi, e osi redwir bann risk ki
asosye. Sa a permet bann
lenstitisyon pou fer en analiz,
pli aprofondir e pli presi ler zot
konsider bann demann.

Mr Speaker, se Labank
Santral ki pour kontinyen
administre sa sistenm, anba sa
nouvo Lalwa. I pour osi annan
sa rol pour edik piblik lo son
fonksyonnman, e asir
korperasyon ant bann lotorite
lokal ek bann lazans ki ranforsi
Lalwa pour partaz
lenformasyon kan i neseser.

Adisyonnelman, Labank
Santral in osi vwar nesesite
pour met an plas en nouvo
sistenm ki pou permet sa bann
lenstitisyon ki ofer kredi pour
kolekte zot sistenm
otomatikman avek sa nouvo

sistenm kredi. Sa nouvo
sistenm pou vin an plas, ler sa
Prozedlwa i ganny aprouve.

Mr Speaker, sa Prozedlwa
pe fer provizyon pour lezot
antite, ki ofer fasilite kredi ki pa
tonm anba sipervizyon Labank
Santral, pour ganny akse e
donn lenformasyon lo zot
kliyan.

La nou pe koz lo antite ki
angaze dan bann aktivite kot i
annan laranzman ki ganny fer
lo size peyman; par egzanp
peyman bil elektrisite avek delo.

Apard bann = Labank
Komersyal, Credit Union,
Labank Devlopman e Housing
Finance Company, bann lezot
antite pou osi partisip dan
rapor e ganny akse avek
lenformasyon anba sa nouvo
Lalwa. Sa i konpri:-

Labank Santral li menm, e
bann lantrepriz piblik e prive ki
donn loan.

Lakonpannyen ki ofer
servis hire purchase, oubyen
lakonpannyen ki fer lavant lo
kredi. Lakonpannyen ki fer
financial leasing.

Lakonpannyen lasirans.
Lakonpannyen
telekominikasyon, PUC,
Komisyon Reveni, SRC, e
Zidisyer.

Sa bann nouvo antite pour
entegre lo sa sistenm par faz. Sa

bann lenformasyon adisyonnel
pou permet lenstitisyon
finansyel e osi sa bann lezot
antite ki pe ganny propoze,
pour kapab fer en desizyon pli
enformen avan ki zot donn en
fasilite kredi, sirtou an sa ki
konsern rikord en kliyan pour
repeyman son det.

Mr Speaker, i enportan a
sa pwen pour fer resorti ki anba
sa nouvo Prozedlwa, tou sa
lenformasyon ki pour lo sa
sistenm, pou selman ganny
mete avek konsantman kliyan.
En kliyan i annan tou son drwa

pour refize donn son
konsantman.
Kliyvan 1 bezwen osi

konnen dan ki sirkonstans ki
son lenformasyon pou ganny
servi e lekel ki pour annan akse
avek. E zisteman se selman
bann ki'n ganny otorize pour
akse sa sistenm, ki pour kapab
fer li.

I annan penalti ki pour
ganny aplike si en endividi ki
napa lotorizasyon i akse sa
sistenm.

En kliyan pou osi kapab

ganny akse avek son
lenformasyon gratwitman
online, atraver platform

customer credit portal. | pour osi
annan en opsyon pour fer
demann pour en kopi son
lenformasyon avek bann antite

ki konekte avek sa sistenm e
resevwar de rapor gratwit par
an.

[ pour osi annan drwa
konnen lekel ki'n akse avek son
lenformasyon e si i remark
okenn aktivite sispe, i kapab fer
en rapor avek Labank Santral.

Si en kliyan i remarke ki
son lenformasyon pa korek, i
pou kapab fer en konplent e
enn fwa en lanket in fer, si sa
konplent i annan merit, aksyon
pour rektifye sa sityasyon a
ganny pran.

Mr Speaker, anba sa
nouvo Prozedlwa, Labank
Santral i mandate pour siperviz
bann aktivite dan sa sistenm,
pour asir lentegrite
lenformasyon e asire ki tou
bann lenstitisyon i an
konformite avek Lalwa.

Sa Prozedlwa pour osi
asire ki lenformasyon i reste
aksesib. | pour annan provizyon
pour ganny akse avek
lenformasyon dan lenstans kot
sistenm pa pe fonksyonnen, e
lenformasyon pour osi ganny
garde dan en larsiv kree dan sa
sistenm li menm.

[ osi fer provizyon pour
annan lanket dan lenstans kot
Lalwa pa ganny swiv, aksyon ki
kapab ganny pran e penalti ki
aplikab. Sa pour fer par Labank
Santral avek Lakour.

Labank Santral pou osi
annan sa pouvwar pour etablir
bann regilasyon, lareg, direktiv
oubyen gidans dan bann ka kot
i neseser e aplikab.

An konklizyon, i enportan
note ki menm si sa Lalwa i baze
lo bann prensip enternasyonal,
zefor in ganny fer pour pran an
konsiderasyon nou konteks
lokal.

Sa Prozedlwa i anliny avek
plan Gouvernman, pour
evantyelman transform nou
lekonomi lo en nivo nimerik e
fer ki akse avek finans, i vin pli
vit. Sa pour osi asire ki sak
endividi e biznes i reste
responsab anver zot bann det.

Mr Speaker, mon demann
sipor Lasanble pour aprouv
Prozedlwa Credit Reporting.
Mersi Mr Speaker.

MR DEPUTY SPEAKER
Mersi Minis, pour ou
lentervansyon. Avan ki nou
ouver lasal pour bann, pou
deba, mon ti a zis port
latansyon bann Manm. [ annan
en sanzman asize, baze lo bann
non ki mon dir, so manmzel
Nourice pe asiz lo official table e
devan Mrs Thyroomoody pe asiz
devan.

Donk nou pour ouver lasal
la pour deba, e mon ti a zis
kontan remind bann Manm

order 59(1) ki dir nou konteni
lentervansyon nou limit nou
obzervasyon lo size ki anba
diskisyon, e nou evite entrodwir
bann topik ki pa relevan
koumsa nou, nou ale byen
normal.

Onorab Hoareau endik
son lentansyon pour koze. Mon
ti ava kontan lezot Manm sinyal
mwan koumsa pour mwan
balans letan e nou travay. OKk,
Onorab Hoareau  komans
touzour e lezot Manm ki pour
koze silvouple endik mwan
letan Onorab Hoareau pe pran
laparol.

HON JOHN HOAREAU

Mersi Mr Speaker. Bonzour
Minis ek ou delegasyon,
bonzour tou dimoun a lekout.
Dan en rezimen, sa Bill ki devan
nou ozordi, i donn pouvwar
Labank Santral koman regilater
tou bann Labank Komersyal
enkli Credit Union, ki annan son
prop Lalwa pour fasilit zot due
diligence lo credit worthiness en
kliyan.

Sa i1 vedir ki dezormen
Labank Santral pour kapab
gard en  database  avek
lenformasyon, personnel, lo
lafason ou pey ou bann det
parey ou Bill delo, elektrik,
enternet, telefonn. E si ou deza
annan en loan ki ou pe repeye,

oubyen menm si ou'n pran en
loan avek enn pti — avek ou
lantrepriz ki ou travay avek si
ou annan okenn aryeraz sa
sistenm pour update — ki pour
ganny update lo en baz mansyel
pou rikorde.

Dan en lot mo ou kapab
dir ki sa Bill pour donn Labank
Santral, Labank Santral
kapasite pour monitor ou
financial behavior, oubyen sa ki
nou apel an Kreol ou
konportman finansyel.

En morso ki vreman
enportan dan sa Prozedlwa, se
ki labank pour rod - se ki
labank ki ou pe al rod en fasilite
kredi oubyen sa ki nou apel en
loan avek, pour bezwen ou
lotorizasyon koman en kliyan
avan ki sa labank i akse sa
database.

E sa i vreman enportan ki
dimoun i konpran sa, akoz
pangar i kree konfizyon ki zot
krwar poudir zis koman ou al
rod en loan, zis labank i ganny
akse ek sa otomatikman.

Donk i pou bezwen ou
lotorizasyon. Sa i vedir ki
labank pa pour kapab rod sa
lenformasyon lo son kliyan san
son konsantman, e form
konsantman i ganny trouve
koman trwazyenm Schedule
dan sa Lalwa.

Mr Speaker, ou kapab
analiz merit sa Lalwa dan de
fason. Nou kapab gete ki
lavantaz e dezavantaz i pour
anmennen dan sistenm
finansyel e osi nou kapab gete
ki lenpak i pour annan lo nou
dimoun la deor.

Mr Speaker, mon’n fer li
mon devwar, pour mwan koz ek
diferan kous nou popilasyon ki
servi bann fasilite kredi ki
labank i ofer, pour mwan
konpran ki lenpak ki sa Lalwa
pour annan pour zot.

Lavantaz ki mon pour
konstate sa Lalwa  pour
anmennen, i comme swivan:-

I pour anmenn plis
stabilite finansyel dan sistenm
finans pei.

[ permet labank pour
konn konportman finansyel son
kliyan pli vit - parey nou dir at
a click of a button, olye ki fer sa
klivan monte, desann e tou
bann konplikasyon ki asosye
avek paperwork.

[ pou osi permet labank
ganny lenformasyon son kliyan
ki korek e sir akoz operator sa
CIS - sa CIS operator vedir sa
dimoun ki pour pe operate sa
sistenm, pour fer lenspeksyon
detanzaot lo sistenm pour li
kapab konnen si  bann
lenformasyon ki pe rantre, i

bann lenformasyon ki korek e i
bann lenformasyon ki sir.

Setadir  pour  permet
labank pran mwens risk posib
ler pour donn en kredi. E dan
en serten sans i kapab donn li
son kliyan en pli bon deal.

Mr Speaker, ler labank i
donn fasilite kredi avek mwens
risk posib, i redwir vilnerabilite
dan sistenm finansyel.

Nou'n deza tande dan
nouvel oparavan, kot serten
labank parey JP Morgan Chase
ki ti crash dan bann kriz
finansyel ki ti arive an 2008,
dan Leta-z-Ini. Akoz bann
lending, bann mortgage lending
e i ti bezwen ganny bailout avek
Federal Reserve, Lanmerik.

Alor Labank Santral, i
annan en devwar pour li anpes
bann risks koumsa arive,
oubyen limit bann risk koumsa
arive. Parey nou dir, bann
sistenm labank i operate dan sa
ki nou apel en bank ecosystem.

Once ki i annan enn pti
keksoz ki mars mal, i kapab
deklans plizyer keksoz, e
finalman ou vwar poudir sa
labank i nepli vyab, oubyen i
ariv serten debalansman lo kote
sistenm finansyel Nasyonal.

Mr Speaker, Sesel i parmi
tre pe pei dan lemonn ki napa
en striktir vreman detaye pour

credit information. E la sa Bill pe
anmenn sa.

Setadir i pour bann
dimoun ki dan sekter biznes, i
pour kree plis konfyans e
sertitid ler ou rikord peyman i
an bonn sante, labank i
ankouraze pour donn ou plis
kredi e bann kondisyon
favorab, pour ki ou biznes i
kapab agrandi, oubyen
transformen sorti enn pti biznes
e vin en medium size business.

Sa Credit Information
System 1 pour osi ede
responsabiliz nou dimoun. Nou
lo sa kote latab, nou'n toultan
koze lo responsabilite ki
dimoun i devret annan, ki nou
pep i devret annan.

Ler dimoun i pran larzan
avek 3 ou 4 labank, san annan
posibilite pour repeye, an
menm tan in arears avek son
bann PUC bills, son internet,
son telefonn ki i pa pe peye,
mon konsidere ki sa dimoun
napa responsabilite. E
senpleman sa Lalwa pour anpes
dimoun fer sa kalite simagri.

Mr Speaker, ler nou get lo
lot kote sa coin, nou kapab dir
poudir - mon kapab dir plito ki
mon annan serten rezervasyon
pour bann dimoun ki pli
vilnerab dan nou pei.

Sa CIS i annan risk fer sa
group dimoun vwar li pli difisil



Verbatim Report NAS Sitting

pour ganny akse avek kredi ek
bann labank, pa akoz i pa
responsab avek son repeyman,
me senpleman akoz reveni pa
sifizaman pour li ganny akse
avek sa bann credit facilities.

I byen posib ki a lafen
dimwan sa fanmir ki vilnerab i
vwar li avek bil pe pey telefonn,
delo elektrik enternet, i annan
depans zanfan, i annan osi pe
pey lokasyon, ensidswit.

Si i bezwen enn pti loan
pour asiste li, dizon pour aste
en lili, en nouvo lili, en set sofa
i vwar ki son - petet bann
labank pa pour tro konsider li
dan en fason favorab, akoz
petet in deza annan serten
aryeraz kelkonk. Vedir sa
prodwi ki labank pe ofer, i pa
pour li.

Alor Mr Speaker, mwan
mon ti a kontan ki fer en
pledwari ek Minis, ki i diskit lo
nivo Cabinet e rod fason ki sa
group dimoun pa ganny Kkite
deryer.

I menm annan serten
labank ki annan bann Polisi
entern, kot zot pa donn loans
pour bann dimoun, si zot
depans i zot  household
expenses i par lao de tyer, sa ki
zot gannyen koman zot reveni.

Alor i fer ki sa bann group
dimoun i vwar zot enn pti pe
defavorize. Se pour sela rezon ki

Tuesday 24" October,2023

mon dir Minis anmenn sa
diskisyon lo nivo Cabinet. Mon
senserman krwar ki sosyete i
bezwen annan en mekanizm
pou ed sa group dimoun.

Mon pe sizere ki nou
kapab annan en mekanizm dan
ladministrasyon  distrik ki
transparan, mon repete ki
transparan e i annan tou form
rankont, kot en dimoun i kapab
rod enn pti loan pa plis ki son
saler pou ed li letan in pas
maler kot li par egzanp, oubyen
letan i annan serten depans ki i
pa'n prevwar, son repeyman i
kapab ganny fer par morso par
direct debit lo son saler.

Mr Speaker, mwan mon
sagrinen ler dimoun in vin kot
mwan koman en Manm
Lasanble, dan mon distrik ler
mon vwar dimoun ki vin kot
mwan, ki mon pa kapab ed zot
akoz sa bann sirkonstans
koumsa i arive avek zot.

Souvandfwa, sa dimoun
ki bezwen sa pti larzan, i vwar li
pri dan en latrap unsecured
loan ki lentere par egzanp i
vreman o alor i vwar li - par
egzanp si in pran en loan 10mil
oubyen R100mil, dizon
R100mil i vwar li pe pey plis ki
R200mil pour sa loan, i annan
de fwa. Akoz lentere e son
dirasyon letan ki i pe pey - i pe
rann sa loan.

Mr Speaker, mon krwar ki
nou kapab fer pli byen ki sa.
Mon vwar ki lo ledo en pep ki
annan 100mil zabitan, petet en
popilasyon 60 a 70mil dimoun,
tou le lannen ler bann labank i
pibliy zot net profit, de fwa ou
vwar zot pe fer profi 150milyon
a R200milyon.

Pour mwan sa 1 pa
akseptab. I pa rezonnab. Mon
konnen ki Gouvernman in met
an plas serten scheme ozordi,
pour ed bann dimoun pli
vilnerab parey Venerable Home
Repair Scheme, sa i ed bann
dezabilite e bann pansyoner ki
santi zot dan difikilte e zot
bezwen enn pti larzan pour zot
kapab fer serten laranzman ek
zot lakour.

Mon konnen Disability
Trust Fund osi i ede pour bann
dezabilite pour fer serten
modifikasyon. Seeds Capital,
osi ki ESA in anmennen, sa osi
i ede, Fisheries and Agricultural
Development Fund i osi i ede.

Avan sa nou ti annan
SBFA (Small Business Finance
Agency) be nou konnen nou
menm ki fason sa form
finansyel ti ganny rip off e ki plis
ki 80milyon in ganny perdi, ki
ozordi i en ka devan lakour, ki
nou pa pour al plis detay lo la
akoz i pour sub judice.

Tuesday 24" October,2023

Mr Speaker, me selman
napa vreman en scheme an
egzistans pour ed bann dimoun
avek bann pti loan pour
household, alor mon ti a kontan
ki nou pans lo la vreman.

Mr Speaker, mwan osi
ankouraze e mon ti a kontan ki
Minis, koman Minis Finans i
ankouraze an servan incentive
ki posib ki a son dispozisyon
pour ankouraz hier purchase,
vedir kot dimoun i kapab aste
keksoz ek bann laboutik, bann
magazen par morso, sa osi petet
i a ede pour bann dimoun ki en
pe pli vilnerab dan lasosyete.

Nou pep i en pep ki'n donn
nou sa manda, pour nou koz
pour zot. E la mon’n fer sir ki
nou ganny gete koman en parti
ki balans keksoz, ki ekout tou
son bann dimoun, e ki
rezonnab e pozitiv.

Alor Minis, mon pe kont
lo ou pour — mon pou vot pour
sa Bill e mon pe kont lo ou pour
ou anmenn sa deba, parey
mon’n dir en pe pli lwen.

Avek sa Mr Speaker mon
krwar mon’n fer en
kontribisyon pozitiv ver sa Bill e
mon pou - parey mon’n dir mon
pour vot pour sa Bill e mon
ekspekte ki Minis i konpran
nou tre byen. Mersi.

MR DEPUTY SPEAKER

Mersi Onorab Hoareau, pour ou
lentervansyon. E parey mon ti'n
dir pandan ki Onorab Hoareau
pe koze, bann Manm ki le koze,
endike. Savedir nou pour ferm
lalis la akoz bann ki ti le koze in
endike.

I annan ankor trwa
Manm pour entervenir e zistans
letan ki Onorab Hoareau in
koze mon krwar 15minit i
rezonnab, maximum pour nou
donn zot. Si zot annan keksoz
poudir dan sa 15minit. Prosen
entervenan Onorab Arissol.

HON SANDY ARISSOL

Mersi Mr Speaker. Ankor enn
fwa bonzour tou dimoun ki pe
ekout nou. Mr Speaker, mon
kontan Proze Lalwa ki devan
nou, parske parey Onorab John
Hoareau in dir i en proze Lalwa
ki pe an menm tan, montre ou
responsabilite, oubyen pour pe
ed nou dimoun pour vin en pe
pli responsab dan zot bann
tranzaksyon ki zot fer.

Letan mon'n ekout byen
oubyen letan mon'n swiv Bill ki
devan nou, sa ki mon'n ganny
en konpran se ki ozordi Labank
Santral pour annan serten
database, lo en dimoun an
relasyon avek son bann
tranzaksyon ki i fer labank.

Savedir si Sandy Arissol i
al kot MCB, i anvi pran en loan

avek MCB, deza atraver MCB,
Labank Santral pour konnen
poudir Sandy Arissol in deza
pran en loan avek plizyer
labank e i ankor dwa.

E sa i pour fer ki atraver
bann labank zot a kapab pran
desizyon poudir, poudir nou pa
pour kapab donn li ankor en
loan la, parske i deza drwa de
labank savedir Sandy i en
dimoun ki pa responsab, letan
mon'n ekout mon'n ekout bann
entervansyon Onorab Hoareau
ek sa ki Minis in eksplik nou, ek
sa ki letan mwan mon pe
konpran dan Bill an relasyon
avek sa Proze Lalwa ki nou pe
pas lo la.

Be mon krwar i enportan
ki letan nou koz lo bann Bill,
parey toultan mon demande, se
kote mon dimoun, mon zabitan
ki'n met mwan la pour koz pour
li pour vote lo sa Prozedlwa li
antre dan sa proze Lalwa?

Savedir letan mon pe swiv,
li i pour antre koman sa
konsonmater ki vin labank, e pe
rod sa servis avek en
lenstitisyon finansyel par
egzanp bann labank.

Alor i pour enportan pour
bann dimoun ki laba deor,
ekout byen, poudir ozordi sa
kalite lenformasyon ki labank
pour annan lo ou, i pour avek
ou otorizasyon. Fodre mwan

mon’n dakor, mon'n sinyen
poudir mon anvi labank i ganny
sa serten lenformasyon lo
mwan.

E sa an menm tan i pour
fer ki, ozordi bann dimoun zot
ava konsyan poudir letan ou
annan en loan, ou annan en
kont avek en labank, ou kapab
pran en loan avek en labank.

Me mon'n osi aprann
poudir menm si ou mon annan
en kont avek MCB, mon osi
kapab pran en lot loan avek en
lot labank avek konsantman sa
labank, an relasyon ek mon
bann disiplin fiskal ki mon
annan, avek bann standing
orders ki nou ava fer pour tire,
konbyen pour tire par mwan.

Sa 1 egziste e in egziste
pour plizyer lannen. E ozordi
nou annan plizyer bann
dimoun ki annan detrwa loan
avek diferan labank ki zot pe
pey li byen. Zot bann bon parey
nou dir, bann bon peyer, parski
zot in ganny zot loan.

Me selman an menm tan
Mr Speaker, letan nou pe mazin
sa dimoun mwan koman sa
dimoun ki pe rod sa loan, i
annan osi bann guarantors par
egzanp. Par egzanp i annan
letan, kot labank i demann ou,
pour rod en dimoun pour
garanti ou loan.

Me eski labank ozordi
letan sa proze Lalwa i a’n pase,
i ava osi asire ki letan sa
dimoun in ganny swazir -
Onorab Regina Esparon in

ganny  swazir pour vin
guarantor Sandy Arissol,
labank i1 annan sa bann

lenformasyon lo li, pour asire ki
li i kapab wi, vin guarantor
Sandy oubyen in senpleman vin
guarantor, akoz Sandy in fatige
alor i dir ok mon a vin ou
guarantor.

Kan 1li menm li, sa
garanter li i deza drwa plizyer
labank e si zanmen i ariv en
keksoz avek mwan, li menm li
pa pour kapab repey labank, sa
ki i annan parske li menm 1li i
deza an retar avek serten
peyman, ki li i dwa lezot
lenstitisyon finansyel ki nou
annan dan pei sa i enn.

Lot ki mon ti a kontan
letan nou pe koz lo la Mr
Speaker, se an relasyon avek
seksyon 8 ki mon pe gete,
Corporation with Authorities in
Seychelles,

“The Central Bank may share or
disclose information resulting
from inspections or through its
supervision of the CIS, with a
relevant local regulatory
authority or law enforcement
agency if the Central Bank has
the reasonable belief that such

sharing  or  disclosure is
necessary for the prevention or
detection of criminal offences.”

Mon ti a kontan demann
Minis taler dan summing up,
donn nou en pti pe ki pe vedir
la, ki vedir? Si ou pe pran mon
lenformasyon ki mon'n otorize
pour donn Labank Santral, i pe
al kot FBI, i pe al kot CIA, i pe
al kot KGB, ou ava eksplik nou
taler seksyon 8 Minis letan ou
pe fer ou entervansyon.

Lot ki mon ti a kontan
kekfwa ganny en leklersisman
lo la, letan nou pe koz an
relasyon ek responsabiliz bann
dimoun, letan an menm tan
Sesel nou pe met nou azour
avek bann norm enternasyonal,
an relasyon avek bann kalite
tranzaksyon ki ganny pase dan
bann labank.

[ annan osi Part III ki koz
data providers Categories of
data providers 9(3).

“The Central Bank may
issue regulations, guidelines
and rules to provide for the
requirements on data
submission, quality, usage and
any other related matters for
such each category of data
provider.”

Letan nou lo la - letan
mon'n lir sa mwan Mr Speaker,
premye keksoz ki vin dan mon
lespri, letan nou pe koz an

relasyon avek larzan
responsabiliz nou bann
dimoun, bann kalite
tranzaksyon.

Mon ti a kontan ki letan
nou lo la, Minis Finans i la,
Labank Santral, mon krwar i
pou enportan letan zot pe fer
bann regilasyon, pour nou
mazin osi bann bureau de
change.

Ozordi, bann bureau de
change, si ou al kot en bureau
de change bann money changer,
letan nou pe koz bann
tranzaksyon, nou pe koz
responsabiliz  bann kalite
tranzaksyon ki pe ganny fer.

Napa en money changer
ozordi, bann bureau de change
ki aksepte kart, me pourtan
labank, Labank Santral,
Minister Finans pe ankouraz
nou ozordi pour servi, pour nou
al cashless, pour nou servi plis
nou kart. Be bann bureau de
change pa aksepte kart zot. Si
ou napa cash ou pa vini kot zot.

Akoz sa? I fer mwan mazin
en move lespri mwan letan mon
mazin sa. Mon krwar dan sa
bann regilasyon ki nou a pe fer,
an relasyon ek tousala, Labank
Santral e osi Minister Finans
nou pour bezwen tyek osi bann
bureau de change, pour nou vin
lo menm nivo nou tou an

relasyon avek bann
tranzaksyon ki nou pe fer.

Trwazyenm Mr Speaker,
mon ti a kontan letan nou pe
koz lo labank, mon krwar i
enportan letan labank i met son
bann regilasyon, i pe fer nou vin
pli responsab, zot osi labank zot
bezwen annan bann incentives,
pour ankouraz nou pour vini,
pour bank nou larzan la, pou tir
nou larzan anba matla parey
nou ti fer lontan, vin met li
labank.

Ozordi bann trwazyenm az
par egzanp, mazorite zot bann
tranzaksyon parey nou dir zot
Sekirite Sosyal i al atraver
labank. Be mon ti a swete ki
bann labank a lavenir, parey
bann labank ozordi i annan en
lane, AN pour bann
biznesmenn. Akoz zot, zot vin
bank over annou dir par lao
S0mil, alor zot bezwen en
counter zis pour zot tousel.

Be nou swete a lavenir ki
bann trwazyenm az ozordi, ki
nou bann dimoun aze, ki pa
kapab debout bokou, olye letan
i dan laliny ou vini ou tir li, ou
dir li pas devan en dimoun ki'n
la pour en pe letan osi, kekfwa i
ava annan en counter spesyal
pour bann dimoun @ aze
zisteman, pour zot kapab fer zot
bann tranzaksyon. Parske zot

osi zot i fer serten kontribisyon
an relasyon avek sa.

E letan nou labank, letan
nou pe koz incentives, konmsi
ki bann labank osi i annan
bann pti incentives, ki mon
aprann Credit Union i annan,
mon'n ganny dir. I annan bann
incentive ki zot fer pour zot
kliyan.

Par egzanp an relasyon
avek bann lasirans, atraver zot
loan, kot si zanmen i arive ou
passed away oubyen i ariv en
keksoz avek ou, kot i annan
serten poursantaz ki ganny
redwir akoz sa lasirans i kouver
sa, pour ki labank osi i zwenn
nou lanmwatye semen.

Fodre pa nou vwar labank
ki anmenn bann regilasyon,
oubyen i anmenn bann Proze
Lalwa atraver Labank Santral,
atraver Minis Finans ki zot, zot
pe get zis zot Lalwa pour asire
ki zot labank i secure de kwa
larzan, zot stab, me zot bezwen
osi kalkil kliyan, ki vini bann
kalite bezwen, bann kalite
servis, pour kontinyelman
ankouraz nou zisteman pour
nou étre responsab parey
Onorab Hoareau in dir.

Me selman an menm tan
nou ekspekte ki nou labank pe
rann nou sa kalite servis ki
nou, nou ti a kontan Mr

Speaker, an relasyon avek sa
Lalwa ki devan nou, ozordi.

Me parey ou menm ou Mr
Speaker, ou ti anmenn en
Mosyon in regard to being
cashless, mon krwar i
enportan, e mwan mon
ankourazan Labank Santral
pour kontinyen sa monitoring lo
bann labank.

E pour asire ki tou bann
peyman ki ganny fer ozordi
bann kalite tranzaksyon ki pe
pase, e bann lenformasyon ki
bann dimoun mon krwar pour
donnen, e sa ki Labank Santral
pe sey fer atraver rod sa bann
lenformasyon mon krwar i pour
enportan.

Parske ozordi i ava
enportan pour nou konnen,
bann kalite dimoun, avek sa
kantite loan kekfwa ki zot
annan ki zot pa pe repeye. E sa
ozordi i fer ki, ki nou ti koz lo la
dernyen fwa - bann zenn ozordi
ki a pe leve pour li ganny en
loan i vwar li asize devan en
counter avek en dimoun ki
travay labank avek en kantite -
plizyer papye pour ranpli,
parske labank li i pe fer sir ki i
pe donn dimoun responsab son
loan, avek bi pour repeye.

Me sa zenn li i santi
poudir i en lanpayaz. Parske si
pour ganny enn pti loan, zot pe
ankouraz mwan pour mwan

konstrir mon lakaz, zot pe
ankouraz mwan pour mwan viv
byen e ler mon al labank pour
mwan ganny sa bann loan, i osi
fer ki annan sa bann kantite
papye ki vin avek.

Me papye parfwa i vin
parske nou ki bokou pli gran,
bokou pli vye, nou’n fer serten
keksoz ki nou’n kit deryer ki
prezan sa zenn li i vwar bann
hurdles pou li pase.

Letan nou pe koz an
relasyon Mr Speaker - mon
dernyen pwen se an relasyon
avek bann peyman. Letan
labank pe rod lenformasyon lo
en dimoun, pour ki sa dimoun i
pa dwa lezot labank, i pa an
retar ek son peyman, mon
krwar i  enportan  pour
Gouvernman li menm li, pa an
retar avek son peyman.

Souvandfwa Gouvernman
i an retar ek son peyman, lo
bann kontrakter ki fer bann
travay pour Gouvernman,;
kontrakter konplent papye in
vin tar, papye pa ankor rantre,
papye pa ankor sinyen, papye al
kot Trezor.

Sa i fer ki sa kontrakter ki
annan travayer li sa kontrakter
prezan i an retar, avek son
peyman pour li pey son
travayer. Sa i fer ki son travayer
prezan i an retar pour li pey
PUC; pour li pey bann lezot

lazans ki letan li i pour al donn
sa lenformasyon, labank prezan
pour met en flag lo li parske li i
pe an retar ek son peyman.

I ganny konsidere prezan
kategorize koman en dimoun
kekfwa ki pa responsab. Parske
tou le mwan i an retar avek son
peyman li, kan Gouvernman in
tarde pey son kontrakter, e
kontrakter prezan napa larzan
pour peye lafen dimwan a ler
egzakt.

E li prezan i vwar li dan
en problenm pour li pey bann
utilities, bann lezot landrwa ki
Minis in mansyonnen, ki kapab
fer li prezan ganny sa red flag,
ganny sa move non parey nou
dir, koman sa dimoun ki tou le
mwan li i an retar ek son
peyman.

Sinou tou nou zwe nou rol
an relasyon avek sa ki Minis pe
anmennen devan nou ozordi,
CIS, pour nou asire ki tou
dimoun i ganny son peyman a
ler, ki napa personn ki ava
annan en red flag ki a ganny
leve lo li lafen dimwan, an retar
ek son peyman, akoz
kontrakter pa ankor ganny
peye, akoz Gouvernman pa'n
pey kontrakter. So i vin en serk
visye e finalman nou tou nou
pri ladan.

Be an zeneral Mr Speaker,
mon krwar i en Proze Lalwa

parske nou pe modernize, nou
pe transformen. I enportan ki
nou tou nou lo menm paz, me i
enportan pour Minis repas
ankor lo al poudir i pa bann
lenformasyon ki zis ganny pran
san ou konsantman, me ou
bezwen ou donn ou
konsantman, pour asire ki
labank i okouran bann
lenformasyon bann
tranzaksyon ki ou'n fer.

E an menm tan sa i fer ki
si ou napa nanryen pour
kasyet, napa nanryen pour ou
per, pour ki labank i donn sa
bann lenformasyon lo ou, zis
pour nou kapab étre bann
dimoun responsab e onnet dan
bann tranzaksyon ki nou fer.

E mwan mon an faver sa
Mr Speaker, mon an faver Minis
pour Proze Lalwa. E kekfwa
taler dan Committee Stage nou
ava kapab rod serten
klarifikasyon an relasyon avek
lezot size. Pour lemoman mon
aret la Mr Speaker. Mersi pour
zot latansyon.

MR DEPUTY SPEAKER

Mersi Onorab Arissol. Prosen
entervenan ki mon pour apele,
se Onorab Desheila Bastienne.

HON DESHEILA BASTIENNE
Mersi Mr Speaker. Bonzour Mr
Speaker, bonzour Minis avek ou

delegasyon e ankor enn fwa
bonzour tou koleg Onorab
prezan.

Mr Speaker, mon pou
aport mwan kontribisyon lo sa
Bill, akoz mon’n deza annan en
apersi lo rezondet pour
entrodwir CIS ki ozordi i pour
ganny ranplase par sa nouvo
sistenm, anba Credit Reporting
Act 2023.

Mr Speaker, letan kan
mon ti travay dan Barclays
Bank dan lannen 1987-1999, ti
napa en tel sistenm ki ti apel
CIS, alor sa ti en sans kot tou
dimoun ti santi li lib pour pran
kantite loan ki li i ti anvi.

Mon pour osi dir ki dan sa
letan bokou Seselwa ti pran zot
responsabilite e zot ti onor zot
langazman. Mon pa poudir ki ti
napa serten dezonnet, me
selman i ti enn dan rar.

Mr Speaker, letan Labank
Santral ti vin avek sa sistenm
CIS, mwan mon ti pe travay kot
Seychelles Credit Union sa
letan, en korperativ ki bokou
nou swa nou en manm, swa
nou pa en manm, nou ti toultan
apel Labank Seychelles Credit
Union. Pour nou malgre ti tonm
anba korperativ pour nou ti en
labank, oubyen nou ti apel li
SCU.

Byensir tou labank ti akey
sa sistenm, kot nou ti ganny

eksplike son purpose. Nou ti osi
akey sa sistenm akoz i ti en
fason fer ou konn ou kliyan enn
pti pe pli o profon. Eski i en
klivan onnet? Ouswa atraver sa
sistenm CIS, i pour ed dekouver
bokou lezot keksoz ki petet ou
pa pour ekspekte, e saia ed ou
fer bann bon desizyon vizavi ou
kliyan.

Mr Speaker, atraver sa
sistenm CIS ti permet labank,
bann labank respektif dekouver
bokou keksoz, parey mon bann
koleg avan mwan in koze; ki
kantite loan ki serten kliyan ti
annan?

Akoz mon byen rapel ki ti
annan serten kliyan sa letan,
zot al dan en labank zot apply
en loan, zot komans peye 3,4
mwan zot tenir zot arete, zot al
dan en lot zot ouver zot kont zot
komans pran zot loan e sa bann
letan ti annan bann labank ki ti
donn bann kliyan en dele letan
3 mwan, € la ki ou saler in pas
la e la ou ti eligible pour ou
kapab ganny ou loan.

E ti annan osi HFC.
atraver sistenm CIS nou ti
kapab osi detekte bann kliyan
ki zot osi zot ti annan loan ek
HFC ek PMC, si zot ti lo arrears
oubyen si zot loan ti azour ... si
zot ti konsistan ek zot peyman.

Mr Speaker, se la ki fer ki
serten dimoun pour still pa



Verbatim Report NAS Sitting

kontan letan sa nouvo sistenm
kredi i vin Lalwa. Akoz pour li i
al pli lwen, lo plis detay ki pour
anmas plis data lo son fason zer
son kredi, son larzan, kot
menm parey Minis in nonmen,
utility bills, lezot keksoz i
konsernen.

Mr Speaker, atraver sa
sistenm kredi i vre nou bezwen
aksepte ki serten nou bann frer
e ser i annan sans ki zot pour
kapab ganny bloke dan en
fason, me sa i pa vedir ki labank
pa anvi ede, ki i a pe fer ou
malis.

Me i zis ki ou, ki si ou azir
koman en dimoun responsab
depi komansman ou'n pran ou
kredi apre ou rann ki sa labank
i kontinyen ed lezot ou
kanmarad.

Akoz ou bezwen mazin sa
bout ki ler nou pran en sistenm
kredi, nou pa kapab apre ferm
laport nou lot kanmarad ki pe
vin par deryer nou.

Mon pour osi dir ki ler en
klivan i azir onnet, i pran son
loan i pey byen sa, i ouver son
laport, so i pour toultan annan
en data prop, i pour toultan
annan bann bon referans. E
demen sa menm labank i kapab
ed li avek en pli gro loan.

[ kapab kalifye pour li
pran plis, 2 fwa ou menm. Me si
nou menm nou, nou al kot en

labank nou pran en loan, apre
nou deside pour pa peye nou pa
konsistan, ki nou ekspekte?

So tousala i zwe en rol e
kot nenport ki labank, ki
lenstitisyon finansyer, zot osi
zot pour bezwen pran zot
responsabilite e zot osi zot pour
bezwen met zot Lalwa an plas.

Mr Speaker, mon pou osi
dir i tre enportan ki bann
labank i vin pli pre avek zot
kliyvan, san pran kont zot stati -
ki ou manm dan Corporate, ki
ou en manm dan Prestige, ki ou
en senp kliyan, ki ou saler i
ganny pase.

Oubyen zis enn pti
larzan, akoz i annan bokou
dimoun ki annan sa lentere kot
koman i ganny enn pti larzan
an plis i dir, ok nou pe al labank
mon pe al met mon larzan dan
kont. E osi i enportan ki nou
devret get li, koman li osi i form
par pilye sa labank. I form par
sa lenstitisyon finansyel.

Fodre pa ki nou bliye Mr
Speaker, ki sa pti cleaner, sa
stevedores, sa labourer, sa
drayver bis, travayer simityer,
zot osi zot kontan pas zot saler
atraver labank. E sa i ede pour
ki sa labank osi i kapab envestir
lo bann pti larzan ki zot mete.
Alor fodre pa ki nou get zis bann
gro, gro kliyan ki zot, zot pas

laba dan sa laliny, laba koman
zot antre zot al laba.

Sa bann osi letan zot antre
zot pe debout pour en pe letan,
i enportan ki nou osi nou gete.
Me i enportan ki nou fer kliyan
apresye servis. Kliyan osi i pour
vreman enportan Mr Speaker,
ki ler sa nouvo sistenm in - sa
nouvo sistenm kredi ki in ganny
aksepte, Lalwa i pase, ki bann
labank osi i fer li zot devwar ki
zot apros zot bann kliyan ki enn
pti pe pli feb, feb e met zot
azour.

Akoz pa tou dimoun ki
letan zot tann ou pe koz lo en
Bill, zot tann ou pe koz lo bann
nouvo Lalwa, ki zot konpran
egzakteman ki nou pe dir. Bann
labank osi i bezwen zwe zot rol,
e met zot azour akoz sa sistenm
ki son lenportans.

Mr Speaker, mon’n fer
sorti sa pwen ki i enportan ki
bann labank i vin pli pre avek
zot kliyan, akoz i pour arive dan
lavi ki annan dimoun ki pour
bite par ler.

Parey Onorab John
Hoareau in fer sorti bokou
fanmir pour fer tou pour zot fer
de bout zwenn, me still i pour
arive ki zot pour bite vre. Ki
mannyer ki nou labank i siport
zot?

Mr Speaker, mon pa pou
montre ledwa lo personn. Mwan

osi koman MNA, mon o0si mon
ariv mon moman kot mon ariv
dan serten difikilte.

Ou bezwen aksepte ki dan
sa ka, nou pour bezwen siport
nou bann constituency, nou
bann dimoun ki vin vwar nou,
kot par ler, ler sa bann dimoun
i vin kot ou, ou pa ni menm
konnen ki mannyer ou pour dir
zot, “sorry, ozordi mon pa pour
kapab fer sa pour ou.” Akoz
pour zot, zot ekspekte ki
nenport ler zot tap ou laport, zot
ekspekte enn pti keksoz.

Ki mannyer nou pour
montre sa Mr Speaker? Mwan
lo mon kote, mon ti a sizere Mr
Speaker, ki bann labank ti a
kapab met an plas bann pti
loan, bann pti loan ki kapab
fast track dan lespas 24er, en
limit 10mil dizon san okenn
guarantor.

Sa 1 ava en fason soulaz
bann tel endividi, ki santi zot
bloke avek serten zot bill. Par
ler zot fridge i kase, zot tap ou
laport, zot washing machine e
nou bezwen pran kont Mr
Speaker, ki konmela nou annan
bokou dimoun ki reste dan flat.

E ler mon get dan mon
distrik dan Perseverance i
annan dimoun ki reste dan
trwazyenm letaz, zot napa
fasilite lav deor, zot pti washing

machine i kase, zot sey tap ou
laport.

Me ler i ava annan sa
bann fasilite parey kot napa -
bann pti fasilite kot zot kapab
ganny en servis dan lespas
24er, i a kapab ede soulaz zot e
zot ava vwar ki labank, ki zot
labank pa pe kit zot deryer.

Mr Speaker, sa bann tel
fasilite kredi ava en gran
soulazman e si ou kontinyen
repey ou loan, pour donn ou
komitman, ou siny ou form,
akoz i pa vedir ki akoz sa bann
pti fasilite kredi i pa pour annan
en guarantor ki vedir, ki si ou pa
pe peye ou pa pour mont lo sa
sistenm kredi.

Nou bezwen byen fer zot
konpran ki poudir si ou pa pe
pey ou loan, ou pour ganny
debiste.

Mr Speaker, pour en bon
pe lannen sa bann tel pti
fasilite, i pe egziste kot labank
Seychelles Credit Union, kot
mwan, mwan menm mwan mon
ti travay, e mon ti vwar ki sa
bann fasilite ti anmenn bokou,
bokou soulazman, pour serten
dimoun ki zot, zot pa kapab
pran bann gro loan.

Ler mon pran legzanp
Seychelles Credit Union, zot
annan- tou dilon lannen zot
annan en fason e an siport zot
kliyan, zot annan bann Easter

Loan ki ale ziska 15mil, pandan
letan Pak, ti annan 15 Out, me
malerezman in discontinued, li i
ti ale ziske 15mil, i annan
Christmas Loan.

Parske nou tou nou
konnen ki mannyer nou
Seselwa i ete, 1 kontan konmsi
organiz son lakour dan
Desanm, penn, sanz son pti
rido, met, sanz son nouvo
kousen e Credit Union ti la pour
donn zot sa sipor.

E la annefe i annan en
nouvo, en nouvo loan ki fek
entrodwir ki en lot form SST e li
i ale ziske R100mil san
guarantor.

Me ler mon pe dir ale
ziske R100mil mon bann ser
frer la deor, mon pa pe dir zot
ale al pran loan ki zot pa pour
peye demen apre ler zot non -
ler zot mont lo sistenm kredi zot
vwar sa i en problenm.

Mr Speaker, nou osi
annan Holiday loan, mon’n
manke Holiday loan ziska
15mil, pour mwan mon pour
felisit Seychelles Credit Union,
pour lafason ki i donn sipor son
bann kliyan, ki i rod fason pour
donn son bann kliyan en sipor.

E mwan mon pour ozordi
devan Minis ek bann lezot
zofisye Labank Santral, konmsi
mon pour sipliy ek zot ki pour
nou annan enn pti pe plis sa

lantant avek nou bann - bann
lezot, nou bann dimoun ki
ganny en serten saler.

Konmsi pour sey
ankouraz bann lezot labank,
akoz tou, pa tou dimoun ki
bank ek Seychelles Credit
Union, ler bann - what about
bann lezot labank ki zot osi zot
kapab donn sa tel fasilite, sa
bann tel incentive demen i pour
ed sa bann fanmir bokou.

Mr Speaker, be pou
mwan sa sistenm kredi mon
vwar li en bon keksoz, akoz i
pour osi fer ki se fodre ki nou
pran nou responsabilite. I osi
fer provizyon Mr Speaker, ki en
operater pour kapab alert
Lotorite dan law enforcement lo
nenport aksyon sispe ki zot, ki
pe komans pran plas byen
boner.

Avan mon termin mon
lentervansyon Mr Speaker, mon
ti a kontan met enn pti
lenformasyon ankor pli devan a
lentansyon Minis avek son
group teknisyen.

Dan lepase mon ti ankor
dan Seychelles Credit Union,
anba sistenm SIS - anba
sistenm CIS in annan enn de pti
fot ki'n arive, mon’n witness,
mon’n pas atraver.

Me en kliyan i parfwa ti
arive ki en kliyan in fini repey
son loan, me still letan i re vin

apply son loan, CIS ti still aparet
e menm deza in arive ki serten
sonm ti aparet lo kont kliyan, lo
zot credit, lo zot customer credit
total.

I ti menm aparet ki zot pa
ni ti menm okouran zot menm
kwa sa me selman malgre sa
bann fot nou tou nou imen,
kekfwa figures, keksoz i arive
atraver en figures, isi laba.

Mon pour osi felisit bann
zofisye Labank Santral ki a tou
moman ki bann tel sityasyon ti
arive, zot ti al — zot ti pare pour
rektifye sa bann sityasyon o pli
vit posib.

E alor sa pa ti ganny gete
lo en kote negativ, me se sa
servis ki nou ti gannyen atraver
Labank Santral pour rektifye sa
bann keksoz, ki ti vreman
ganny apresye.

Minis, vi ki byento sa
nouvo sistenm kredi pe vin an
plas, parey ou'n konfirm avek
nou, ki bann tel fot, ou'n koze
dan ou deliberasyon boner,
pour anba kontrol e mwan
mazinen petet ou ti pe tous enn
pti pe lo sa ki mon dir, kot nou
pa pour vwar en kliyvan bloke
atraver sa nouvo sistenm kredi.
Ler i pe vin apply son loan ki i
pa pour vin en problenm pour
li.

Mon pou donn mon sipor
pour sa Bill, akoz mon konnen

ki i pour en bon fason pour nou
kapab tenir nou bann sistenm
finansyer lo bon semen. E ki osi
pour nou anmenn
responsabilite pour tou dimoun
ki demann zot a kapab arive ed
zot lekor. Mersi.

MR DEPUTY SPEAKER
Mersi Onorab Bastienne. 1
annan de Manm LDS kin
demande pour koze ankor, me
zot a rapel poudir ler Onorab
Hoareau ti pe koze, mon ti dir
tou Manm ki le entervenir lev
lanmen e apre mon dir mon’n
ferm lalis. So, sorry! Be mon ti'n
demann zot — so mon’n fermen.
Dernyen entervenan i
Onorab Bernard Georges, e
mon krwar nou pour donn 15
minit koumsa Minis i kapab fer
son Right of Reply pour nou
rann SBC lantenn avan 12 edmi
Mersi.

HON BERNARD GEORGES
Mersi Mr Speaker, Mr Speaker
mon pa pour bezwen 15minit.
Annefe bokou ki mon ti anvi dir
in fini ganny dir par bann
entervenan, e mon kapab dir ki
bomaten mon pa konnen si se
akoz nou tousel isi dan
Lasanble, me mon vwar ki nivo
bann dimoun ki'n koze i tre, tre
0.

E nou'n focus lo Bill e
bann entervenan e mon felisit
zot tou, in fer sorti bann pwen
byen itil e byen pwenti lo sa Bill
ki devan nou ozordi. Alor
felisitasyon bann Manm LDS
ki'n pran laparol ozordi.

Mr Speaker, mon’n deside
pour demann ou permisyon
pour koze, pour prensipalman
fer de a trwa pti pwen. Premye
rezon ki mon pe koze, mon pa ti
pour kapab anpes mon lekor
poudir sa, se pour dir ki
mannyer mon fyer ozordi dan
Lasanble Nasyonal ki mon vwar
Mrs Thyroomoody lo Minister’s
Table.

Se en zenn madanm ki'n
travay avek mwan dan pour en
peryod 2an, € mon’n ganny
sans angaz tre pre avek li. E i
fer mwan en kantite plezir. E
mon krwar nou pei i devret fyer
ki nou annan bann zenn
profesyonnel, ki kapab devlop
vitman e pran sarz en dosye ase
konplike.

Akoz dapre sa ki mon
konpran Mrs Thyroomoody i
swa sa dimoun, oubyen i enn sa
bann dimoun ki'n drafte sa
Lalwa ki devan nou ozordi.

So avek ou permisyon
mon ti a kontan felisit Mrs
Thyroomoody pour ki la ozordi.
Mersi.

(APPLAUSE)

HON BERNARD GEORGES

Mr Speaker, dezyenm pwen, in
ganny fer deza e sa se
responsabilite. E mon krwar
nou pa devret perdi okenn sans,
pour nou dir ki okenn proze
Lalwa, okenn desizyon ki
Gouvernman i pran, oubyen ki
bann lenstans dan pei i pran, ki
ede pour responsabiliz nou pep
poudir zot vwala zot paramet,
silvouple azir dan sa paramet i
en bon keksoz.

Akoz nou pa anvi tro
overregulate e mon ava vin lo la.
Sa se mon next pwen, me
solman nou bezwen konsyantiz
dimoun.

E mon krwar set enn bann
misyon ki sa Gouvernman an
zeneral e Minis Finans an
partikilye, i annan pour met
responsabilite dan nou dimoun
e pou dir zot tou bann keksoz ki
la a zot servis.

Me pran zot
responsabilite endividyel, pour
fer en fason ki zot ava zwir avek
sa bann servis ki pe met devan
zot. Zot pa pour vwar ki i vin en
bar dan zot larou.

Me o kontrer zot a vwar ki
an mezir ki en pei pe devlope,
nou bezwen swiv bann keksoz
ki lezot pei i fer e nou bezwen
nou menm nou raise nou

standar e fer ki biznes dan nou
pei, pour kapab pli byen
manage, pli byen devlope, pli
byen grandi, akoz i annan bann
regilasyon ki neseser me ki nou
devret pe swiv.

E sa Credit Information
System 1 enn. I pa en
lenvansyon, i egziste deza e
parey Minis in eksplike dan
son, dan son louvertir sa ki nou
pe fer, nou pe fine tune, nou pe
devlop li, nou pe vin pli
performan, nou pe fer li vin pli
byen, nou pe fer li vin pli fair.

E sa Mr Speaker, mon
krwar i annan en balans ki sak
dimoun isi Sesel e Gouvernman
i bezwen fer a tou moman.
Gouvernman i bezwen met
bann striktir an plas, pour ede
krwasans devlopman dan nou
pei, me bann endividi, nou
bann sitwayen ki viv dan sa pei,
nou bezwen pran nou
responsabilite e fer sir ki nou pa
vwar sa bann, paramet koman
bann handicap, me nou vwar o
kontrer koman divan anba nou
lezel ki pour permet nou bouz,
bokou pli lwen.

Mr Speaker, mon'n dir,
nou pa devret overregulate e
mon - mon konpran akoz ki
nou, nou bezwen fine-tune sa
sistenm ki devan nou ozordi.

In fact, detrwa lannen
pase enn bann defayans dan sa

sistenm ti vreman obvious, dan
en case ki ti vin a mon
latansyon.

I annan en labank isi
Sesel ki tanzantan i retire bann
nimero kont, e i reissue nimero
kont avek en nouvo kliyan. E sa
ki ti arive dan System Credit
Information System, sa nouvo
kliyvan ki ti'n ganny en kont
avek sa labank, ti annan rikord
sa ansyen kliyan anba sa kont,
ki li i ti en biznesmenn Ki ti pe
fer byen son travay, e ki ti napa
det.

Me atraver sa fot in ganny
met konmkwa i ti annan bokou
det e i pa ti aksesib pour li
ganny en loan avek en labank,
sa ki'n fer ki i pa'n kapab fer vin
marsandiz eksetera i ti annan
en problenm pour kapab
rezourd sa.

Sa se bann keksoz ki nou
pa'n kapab vwar ariv ankor. E
mon kontan ki Minis in dir nou
ozordi, ki sa sistenm i pour pli
performan, e i pour anpese ki sa
bann kalite defayans pa ariv
ankor.

Me i byen ki in any event
akoz nou tou nou imen, i pour
annan problenm, i pour annan
tanzantan en fot ki ganny fer,
me i annan en fason pour
rezourd sa bann fot atraver en
sistenm appeals eksetera.

Donk personn pa pour
ganny kwense, san ki li menm
li i merit ganny kwense, akoz
parey bokou Manm ki'n koze
bomaten, in dir i pa'n pran son
responsabilite i pa'n devlop son
lekor e repey son bann
obligasyon tel parey i ti'n devret
fer.

Mr Speaker, nou en, nou
en Gouvernman liberal, nou en
parti liberal e nou bezwen -nou
bezwen konsyan toultan, ki
while i bon annan proteksyon, i
bon annan serten, serten
regilasyon, sa ki nou pa devret
pe fer se ki nou pa devret pe
overregulate.

E mon konnen i annan en
tandans sirtou dan sa sekter
finansyel, pour al dan enn pti
over regulation, enn pti pe - pa
menm enn pti pe, bann labank
annefe i protez zot lekor selon
mwan bokou tro ki zot merite.
Zot demann bokou tro garanti
zot enn sa bann lenstitisyon ki
pour pret ou en - parey in ganny
dir, i pour pret ou en parasol ler
soley pe tape, me ler lapli i
tonbe sorry ou pa pe gannyen.

Mon krwar nou bezwen
fer, nou bezwen maintain en
balans ant regilasyon, regleman
ki bon, me pa overregulate. E
deza i difisil dan nou pei pour
en sekter popilasyon, annan
access to credit, access to credit.

I difisil dan nou pei, annou pa
fer ki i pour vin pli difisil ankor.

Me, me parey mon'n dir sa
ki sa Lalwa pe fer e sa ki nou
lavi i montre nou, se ki nou
bezwen toultan annan sa
balans sirtou dan sekter
finansye, dan sekter banking
annan toultan en balans ant
regilasyon ki neseser e osi en
right to privacy, en right to
access to credit eksetera ki osi
neseser.

Donk, sa ki nou bezwen
fer nou demann avek Minis,
konfirmen Minis ki dan ou
repons ki ou'n mazin sa balans
e ou pe regulate up to kot i
neseser e not one step further.

E finalman Mr Speaker,
mon Kkrwar i enportan pour
mwan donn notis a sa moman,
ki Gouvernman ti ava kontan
anmenn en amannman a sa
Bill, ki pa'n ganny notis, me i en
amannman ki enportan e i pa
signifikan.

Nou ava pas lo la taler dan
Committee Stage, me mon donn
notis a sa moman ki sa
definisyon “legal person” i pour
bann rezon ki nou pour
eksplike taler ler mon ava move
pour sa amannman, i enn ki
akoz - akoz in annan en
sanzman lespri dan ki kalite
legal persons ki pour ganny
targeted, oubyen ki pour ganny

kouver par sa Lalwa, nou pa
pour bezwen sa definisyon akoz
legal persons, in deza ganny
defini dan Lalwa, dan Lalwa
normal.

Me mon ava eksplik sa
enn pti pe taler, mon ti anvi zis
la pour lemoman pour ki bann
Manm i kapab reflesir lo la, e
Minis i kapab take up sa pwen
si anvi dan son repons; donn
notis ki pour annan en Mosyon
for a simple amendment e mon
pour demann ou Mr Speaker
taler pour pran sa an
konsiderasyon.

Avek sa detrwa mo, mon ti
a kontan parey mon'n dir taler
remersye e felisit bann Manm
ki'n koz lo sa Bill bomaten pour
zot, pour laklerte, oubyen
laklarte zot lesplikasyon, e
bann pwen tre, tre enportan, ki
mon krwar ki zot in met devan
lo nivo bann dimoun ki servi
servis banker.

Avek sa detrwa mo Mr
Speaker, mon ti a kontan reasir
Minis ki son Bill pour pase € i
pour ganny linanimite lo sa
lanmwatye, sa lanmwatye
Lasanble ki reste. Mersi.

MR DEPUTY SPEAKER

Mersi Onorab Georges. Donk,
lemoman arive prezan pour
Minis fer son drwa repons.
Minister?

MINISTER NAADIR HASSAN
Mersi Mr Speaker. Mersi tou
bann Onorab kin  koze
bomaten. Annefe Onorab
Georges in pran sa parol ek
mwan kot mon ti pe al
mansyonnen ki in vreman en,
mon'n vreman apresye sa bann
komanter ki'n ganny pase.

E ou konnen ki mon anvi
dir se ki this is the kind of deba
ki nou bezwen dan Lasanble.
Enn kot ou demann bann
kestyon pertinan lo sa Lalwa lo
sa Prozedlwa e dezyenm pour
osi edike, edik popilasyon ki
annan dan sa Lalwa? Akozidan
sa Lalwa?

E sa ler mwan mon vini
ansanm ek bann teknisyen, sa i
nivo deba ki nou le vwar. E mon
ti a zis lans en lapel ki ler osi lot
kote latab i la, ki nou kit sa
deba lo sa nivo e nou pe koz lo
sa Lalwa, me nou pa al dan tou
direksyon.

So, kudos tou bann Manm
ki'n koze ozordi, e in vreman
mon'n vreman, vreman apresye
sa bann komanter.

Lo bann komanter ki'n
pase, avan mon al dan bann
pwen spesifik, mon ava adres
en pe bann pwen pli zeneral. Ou
konnen i toultan annan sa deba
ler nou met sa sistenm Credit
Information System. Eski i
anpes dimoun ganny kredi? E

mon kontan bann Manm in
mansyonnen. Non.

I la pour donn plis
lenformasyon. Annefe son bi se
pour fer ganny kredi pli fasil.
Akoz pli en lenstitisyon i annan
plis lenformasyon ek li, pli i
kapab fer sa desizyon pli
enformen e donn kredi. E sa i
obzektif sa Bill.

I pa - sa Bill pa sipoze en
blacklist. Mon konnen dan
lepase, akoz i en sistenm ki
ganny met an plas ler mon ti
Labank Santral. I ti ganny vwar
koman en blacklist, me i pa'n
zanmen fodre en blacklist sa
Credit Information System.

E la kot mon anvi lans en
lapel avek bann labank, bann
lenstitisyon ki donn kredi, pour
zot osi raise zot game. Zot pa
sipoze servi sa sistenm pour zot
dir zot pe blacklist en dimoun.
Me sa sistenm i la pour donn
zot plis lenformasyon.

E mon a donn en legzanp.
Si i annan en dimoun ki
zanmen in deza pran kredi e i
napa en rikord, anba sistenm
avan zour i pour al rod en loan,
labank i dir be ou napa en track
record, i difisil pour mwan zize
si ou pou en bon en dimoun ki
pour pey ou loan byen.

Me avek sa sistenm la, vi
ki nou pe anmas plis
lenformasyon, i annan lezot

lenformasyon, me si sa dimoun
tou le mwan i pey son bil delo
son bill elektrisite, son bill
telefonn sa 1 en endikater
poudir be sa dimoun i annan
disiplin, 1 annan financial
discipline.

E sa labank li sanmenm
sa lenformasyon be  dir
kantmenm ou pa'n deza pran
en loan, mon vwar poudir ou en
dimoun responsab. So, mon
kapab pran plis risk. E annefe
this is the point ki mon anvi
mete, se sa Lalwa i pour allow
labank pran plis risk me risk
ki'n ganny enformen lo la.

E sa i-mon call avek bann
lenformasyon e pour zot
moderniz fason ki zot evalye
kredi. E zot pour annan en
kantite plis lenformasyon. E sa
pour ed zot pour donn akse
dimoun ek kredi.

So annefe sa i enn bann
sanzman pli fondamantal ki'n
arive between ler the previous
system ek sa enn.

E sa ki nou ti vwar anba
sa previous system, se i ti plis
sa ki nou apel en negative list; i
met zis keksoz ki negativ. Me la
ki mannyer pour vini nou apel
sa - osi include positive
information.

Savedir loan ki ou'n peye
dan lepase, dan sistenm avan i
sorti. Zour en lot lenstitisyon pe

regard ou lenformasyon i pa
konnen ou'n pran en loan San
pase, ou'n pey parfetman. So,
sa lenformasyon pa ganny pran
an konsiderasyon.

Me ozordi avek sa nouvo
sistenm, i pour kapab go back
poudir sa endividi in deza pran
en loan avek Commercial Bank
li, ozordi mwan Nouvobang, be i
ti pey byen.

So, sa 1 vin en
lenformasyon pozitiv, i annan
diferan sa bann legzanp kot sa
sistenm i bezwen ganny servi
byen e i sipoze improve access
avek kredi.

Ankor nou koz lo bann
group vilnerab, sa bann legzanp
mon'n donnen ankor, i la
poudir be even bann group ki
vilnerab, i pou annan en pe plis
lenformasyon. I sipoze improve
son access to credit.

Me annefe mon ti pe fek
koz avek First Deputy Governor,
mon dir lo kote financially
inclusion Labank Santral as a
policymaker la, i pa devret
regard en pe plis ki mannyer
bann diferan Polisi finansyel zot
regard sa group vilnerab e asire
ki zot annan access to credit.

Akoz sa i en i menm i en
drwa fondamantal, poudir
nobody is excluded from the
financial system e zot ganny
akse ek sa. Lo en lot pwen ki in

ganny aborde ozordi @ se
guarantors, ok. E mwan toultan
mon'n dir the days of
guarantors pe fini, ok.

Personn pa pour le al
garanti en lot dimoun, pour en
fasilite akoz demen sa fardo i
tonm lo 1li, be selman nou
bezwen gete kwa ki ranplas 1i e
ankor ler nou get sa sistenm, vi
ki la pour annan plis

lenformasyon avek bann
labank be zot pa pour bezwen
guarantor.

Akoz ozordi mon konnen
mwan e Onorab Georges in tous
lo la, en labank i demann ou
sekirite, i demann ou
kontribisyon, i demann ou 2
guarantors, zot overly cautious
ler zot pe donn kredi.

Me avek plis lenformasyon
zot pour Dbezwen mwens
sekirite. E la mon pour dir en
keksoz mon pour demann bann
labank pour zot moderniz zot
credit granting process.

[ still pa akseptab. Labank
i ankor tro risk adverse, ok?
Mwan i annan plizyer case ki
mon deal avek, i annan manm
piblik i apros mwan pour en led
pour - ki le fer biznes —1i - access
to credit i ankor en gro
problenm.

E bokou, bokou dokiman
ki labank i demande, mon’n
travay 15an as en regilater, sa

bann keksoz pa neseser! Me
nou ankor demande ou konnen

akoz? Kestyon ler mon
demande. Akoz ou pe
demande?

Larepons mon gannyen se
be nou’n toultan demande. Be
sa 1 pa en rezon. Ou bezwen
eksplike akoz mon bezwen sa,
ok?

E monn fer plizyer
diskisyon avek labank
Gouvernman, DBS, kot mon an
diskisyon avek management e
call in the Board, poudir DBS i
bezwen vin pli aksesib pour
loan.

Me mon poudir zot la
Lasanble, mon annan en
kantite rezistans, from sa bann
lenstitisyon! Ok? Be nou
bezwen as en sistenm
finansyer, regarde ki mannyer
nou improve access to credit.

Bann vye mantalite, bann
vye sistenm, fodre ganny tire.
Nou pe modernize. Nou pe met
nouvo sistenm an plas, pour
donn zot plis lenformasyon. E
zot osi zot bezwen move with the
times. Sa i zot responsabilite.

E mwan koman Minis
Finans, koz ek Labank Santral,
pour nou fer en louvraz en pe
pli agresiv, pour nou edik nou
bann players dan sistenm
finansyer, pour zot kapab
delivre  lo  direksyon ki



Verbatim Report NAS Sitting

Gouvernman pe ale. Akoz zot
annan en rol kritik.

Zot ki donn kredi, zot ki
donn loksizenn lekonomi. So
zot pour bezwen bann
lenstitisyon finansyer pour
bezwen raise zot game.

En lot pwen ki'n monte
regarding sa zafer nou pa pran
kart. E mwan similarly ler, be it
mon al dan en laboutik or any
biznes kot i dir mon pran zis
cash mon pa pran card, premye
keksoz ki mon mazinen, ou pa
le met keksoz ofisyel. I annan
en keksoz ki ou pe kasyet.

E mon'n demann enn -
SRC, kot =zot vwar bann
lenstans kot bann biznes i pran
plis cash, mon dir ek SRC met
zot anba en microscope, regarde
akoz zot pa pe pran kart.

E nou pour komanse avek
serten bann laboutik, ki nou
pour fer 1li mandatwar pour
annan en POS pour zot pran
kart. E nou pour bezwen bouz -
nou a komans ek en pe, e nou
pour bezwen bouze apre pour
kouver lezot biznes.

Nou pe al dan en
direksyon kot - mon konnen
Lasanble in pas sa Mosyon -
dan direksyon kot mon pa dir
cashless, me cash ligh,t kot nou
minimiz kantite cash dan
lekonomi, e nou pour bezwen
pran bann desizyon kler e

desizif poudir cash pe sorti,
cheques pe sorti.

E lezot alternativ pour
bezwen la. E mwan mon’n pran
mesaz Lasanble kler lo sa
Mosyon e Gouvernman pe met
li pare pour li dir a serten pwen
1 pa pe pran cash anymore pour
okenn tranzaksyon.

Me nou aksepte poudir i
en journey pour nou ariv laba,
nou bezwen prepar nou, ki
napa okenn disruption me i
pour arive.

Lo - ok mon al lo bann
pwen, lo bann pwen spesifik
seksyon 8, ki'n raise lo kote
sharing of information.
Leksplikasyon la i senp se i lir
comme SWiv: -

“The Central Bank may
share or disclose information
resulting from inspections or
through its supervision of the
CIS with a relevant local
regulatory authority or law
enforcement agency, if the
Central Bank has the
reasonable belief that such
sharing  or  disclosure is
necessary for the prevention or
detection of criminal offences.”

So, premyerman Labank
Santral i napa en — mon kapab
dir en laport ouver zis pour
share sa lenformasyon, me i dir
ou si i annan li en reasonable
belief, ki ler i pour share sa

lenformasyon ek law
enforcement ouswa lezot

regilater, i pour kapab anpes en
krim, ouswa detekte en krim ki
pe arive.

Savedir, i annan
limitasyon lo ki mannyer i share
sa lenformasyon.

Dezyenm pwen i dir, “with
a relevant local regulatory
authority or law enforcement”.
Savedir i bezwen en antite ki
Sesel. I pa en antite
enternasyonal, me en antite
Sesel ki either en regilatwar, e
sa i son Lalwa i pour definir e
law enforcement.

So savedir sa 1 zis en
eleman ki ed pei pour detekte si
i annan aktivite kriminel ki pe
arive, me i donn [li within bann
paramet ki asire ki napa labi.

Lo lot kestyon ki ti
konsern seksyon 9(3) ki koz lo
abilite Labank Santral pour
issue regulation, guidelines and
rules. Sa i senpleman pour asire
ki lenformasyon ki pe donnen, i
pe gannyen i lo en serten
standar.

So, sa bann regilasyon 1i i
pour definir ki sa bann standar
ki kalite - the quality of
lenformasyon e ki mannyer sa
lenformasyon i servi.

So senpleman donn li
abilite pour set a certain
standard pour lenformasyon ki

vini akoz, parey sa saying i go
“rubbish in is going to be rubbish
out.” So 1 zis asire nivo
lenformasyon i lo en serten
standar.

Mr Speaker, avek sa mon
krwar mon’n kouver bann pwen
ki bann Onorab in koz lo la.
Mersi bokou.

MR DEPUTY SPEAKER

Mersi Minister pour summing
up. Mon krwar prezan in ariv ler
pour nou pran en vot lo merit
zeneral sa Bill. So nou ava
demann tou bann Manm ki a
faver pour endike silvouple.
Mersi. Bon vot pour general
merit of the Credit Reporting Bill,
2023.

[ annan 18 Manm ki'n vot
an faver, okenn Manm pa’n vot
kont Manm e okenn Manm pa’n
abstenir. Baze lo lakantite
Manm ki prezan dan Lasanble
Nasyonal, i fer ki sa Bill in
ganny vote par linanimite.

Aprezan mon ava envit
Madanm Clerk pour fer Formal
Second Reading of the Bill.

MADAM CLERK
Mersi Mr Speaker.

A Bill for an Act to provide
for the establishment, operation,
regulation and oversight of the
Credit Information System with
the objective of ensuring the

safe, reliable and efficient
processing of information, to
provide for the functions and
duties of the Central Bank in
relation to its responsibilities
under this Act, to provide for the
rights and responsibilities of
data providers, data users and
data subjects, and for other
connected or incidental matters.
Mersi Mr Speaker.

MR DEPUTY SPEAKER

Mersi Madanm Clerk. Donk
prezan ki nou pour fer, nou
pour adjourn la, nou ava
rezwenn 2er kot pour nou al
dan Committee Stage pour Bill.

Mon konnen poudir Bills
Committee pe zwenn 12:30 Vis
Chair, i korek? Eski i opened for
other members ki si zot anvi
vini? Ok? Lenvitasyon i ouver
pour — akoz Bill ki nou pe al
konsidere i Miscellaneous.

Ok e kekfwa i annan
plizyer Lalwa anba la ki pour
enteres diferan Manm.

Donk sa i 12edemi nou
pour rezwenn 2er. Mersi.

(BREAK)

MR DEPUTY SPEAKER
Bonn apremidi tou dimoun.
Welcome back. Nou lo, item ki

devan nou se Bill, Credit
Reporting Bill, 2023 ki Bill

number 12 pour sa lannen. Nou
ti'n fini Ministers Right of Reply,
donk prezan nou pour al dan
Committee Stage pour nou
kapab depouy Bill. Serzan ava
met nou dan Committee Stage.

Mersi Serzan. Donk, mon
prezimen ki se Vis Chair Bill
Committee Onorab John
Hoareau ki pour lead nou dan
Committee Stage.

HON JOHN HOAREAU

Mersi Mr Chair. Bonn apre midi
tou dimoun a lekout. Nou
premye lamannman i ganny
trouve lo paz 4 Bill lo “Short title
and commencement”, clause 1,
1(2) ok? 1 pour lir koumsa,

“This Act shall come into
operation on such date as the
Minister may, by notice in the
Gazette appoint.” (full stop).
Nou'n bezwen fer li an de
porsyon sa short title, akoz i ti
enn pti pe tro long mannyer i ti
ete oparavan.

Nou al lo dezyenm
amannman, i lo paz 5.
Amendment to clause 2, dan
bann, “Interpretation section”,
“credit scoring’,

Dezyenm laliny apre mo
“borrower” instead of “fulfil’,
nou met “fulfilling” e nou retir
“to”.

Nou al lo paz 6, ankor
“Interpretation”, menm

anba

“negative data”, dernyen laliny
sa paragraph kot 1 met
“compliance” nou retir “to”, nou
ranplas li avek “with”
contractual or legal obligations;

MR DEPUTY SPEAKER

Mon panse ki dan “facility” tou
1 annan enn pti amannman,
non?

HON JOHN HOAREAU

Yes. Sorry mon’n oversee sa.
“facility” wi, i annan enn pti
lamannman. After the word
“including” dezyenm laliny, nou
insert, “a declaration”.

MR DEPUTY SPEAKER

Ok. Avan ou kontinyen mon ti
vwar lanmen LGB, nou ti'n arive
kot “negative data”.

HON BERNARD GEORGES
Mersi Mr Chair. Bonn apre midi
Mr Chair, bonn apre midi Minis
e ou delegasyon e tou dimoun ki
pe swiv nou.

Mr Chair, parey mon tin
anonse pli boner ler mon ti pran
laparol avan dezennen,
definisyon “legal person” i
bezwen ganny retire. Mon ava
eksplike akoz, en legal person in
normal parlance, se en dimoun
ki pa en natural person. Setadir
en konpannyen, en lasosyasyon
eksetera, e ki kapab ganny sued

and be sued — suing and being
sued, in the court of law.

Alor sa se definisyon
normal, i dan IGPA, i en pe
partou. Sa ki sa Lalwa ti anvi fer
se increase scope of a legal
person pour — ou plito redwir
son definisyon pour limit li only,
avek bann dimoun ki annan en
relasyon avek en financial
institution ek en labank. Setadir
en legal person ki annan en
relasyon avek en labank.

Me apre en pe refleksyon,
Gouvernman in deside ki nou
pa bezwen sa restriksyon, e
donk legal person 1 devret
repran son definisyon normal
anba Lalwa.

E sisaileka, pa vo lapenn
amann sa definisyon pour zis
tir sa relasyon avek en labank,
akoz si ou fer sa, ou pour pe
definir legal person, parey i
ganny definir an zeneral dan
tou bann Lalwa.

Alor mon propozisyon, si
ou permet mwan, € mon move
pou ganny ou permisyon as
Speaker etandonnen ki the
definition pa pour sanz nanryen
dan Lalwa, i pa pour afekte li at
all. Donk mon Mosyon se ki
mon ganny ou permisyon Mr
Chair, pour tret sa koman en
simple amendment akoz nou
pa'n donn notis, € rezon nou

pa'n donn notis se ki sa fek ariv
a nou latansyon.

E donk si ou donn mwan
permisyon mon Mosyon apre
midi se pour amann Lalwa, an
amendment Motion to remove
the definition of “legal person”,
from clause 2. Mersi.

MR DEPUTY SPEAKER
Mersi. Savedir i en deletion ki
mon konsider 1li 1 pa
sibstansyel, nou kapab waive
the 72 hours rule. So panel i
aksepte sa deletion? Minister i
nod, i ok.

Savedir Onorab Hoareau,
nou ava proceed.

HON JOHN HOAREAU

Mersi Mr Chair. Mr Chair, nou
definisyon “negative data”, apre
sa mo “compliance” lo
trwazyenm laliny, nou retir, “to”
nou insert, “with”.

Apre nou al lo dernyen
definisyon 1lo sa paz ki
“regulatory authority”, e a lafen
nou retir sa mo “and”, after the
word “powers”.

Nou al lo paz 7.

MR DEPUTY SPEAKER
Ler ou'n tir li la ou'n met li en
lot bor?

HON JOHN HOAREAU

Wi nou pour met li zisteman
nou pour al dir ou la kot nou
pour met li. Nou al lo paz 7, Mr
Speaker — Mr Chair sorry.

Anba “Seychelles Revenue
Commission” definisyon apre
mo, apre sa lannen “2009”, nou
insert sa “and”. Savedir a lafen
i “and” sa dernyen paragraph ki
sivre.

Lo menm paz anba clause
4, nou pour retir “the” after the
word “on” lo dezyenm laliny, e
osi after the word “from” lo
dezyenm laliny.

Nou al aprezan lo paz 10,
lo paz 10 part III -Data Providers
clause 9 - sorry, yes clause 9(1),
nou retir capital “C” for the word
“Category”, “The Categories”,
nou met, nou ranplas li par en
small “c”.

Nou al aprezan heading
pour 10(1).

MR DEPUTY SPEAKER

Hold on! 1 annan en Manm ki
annan en pwen la. Onorab
Arissol?

HON SANDY ARISSOL

Mersi Mr Chair. Mon ti anvi zis
retourn lo, “Categories of data
providers” lo 9(3), avan Onorab
John i bouz lo en lot. Mon ti
anvi — parske taler mon ti
demann Minis an relasyon avek
sa e Minis in eksplik nou enn

pti pe bann guidelines and
regulation akoz zot bezwen fer.

Me mon pwen lo la ki mon
ti fer resorti Mr Chair, pour
Minis, sete letan Labank
Santral avek Minister Finans pe
travay lo bann regulation and
guidelines, mon ti fer referans
avek bann bureau de change ki
pa aksepte kart an relasyon
avek sa.

Pour ki i annan bann
regilasyon, bann Lalwa ki
komans travay lo la pour ki -
parske letan nou pe go cashless
ou al avek ou kart, be bann
bureau de change pa
neseserman aksepte.

Me ou ti donn nou en
leksplikasyon an relasyon avek
sa ki mon konpran, me selman
mon anvi zis fer resorti - mon ti
pe - sa pwen ki mon ti pe fer
resorti lo 9(3), sete an relasyon
avek bann bureau de change
kot nou fer nou bann
tranzaksyon. Mersi.

MR DEPUTY SPEAKER
Mersi. Ou ava kontinyen
Onorab.

HON JOHN HOAREAU

Ok. Heading pour 10(1),
“Submission of data by’ la
nou'n met “a”, nou'n include the

word “a data provider”. Prezan
nou al lo 10(3), clause 10(3). “A

data provider” 1 pour lir
koumsa, “A data provider shall
submit information to the CIS at
intervals  specified by the
Central Bank”.

Nou al lo subclause 5. Lo
paz 11, apre lo premye laliny,
after the word “to” nou insert
“the gender”.

Nou kontinyen, i annan
enn pti pe landrwa kot nou
pour realize ki bann numbering
ti'n ganny formatted e in ganny
mete enn pti pe anba, alor
nou'n remet li anler dan son
landrwa kot i fodre ete, par
egzanp dan clause 11(3).

MR DEPUTY SPEAKER

Ler ou lo sa pwen Onorab. Zis
par lao i annan sa, en fine la ki
is liable to an administrative
penalty not exceeding hundred
thousand Rupees.

HON JOHN HOAREAU
Yes.

MR DEPUTY SPEAKER

So, this is different from the use
of standard scale, right? Akoz i
administrative - administrative
penalty. It is  something
different. Wi, ok? LGB?

HON BERNARD GEORGES
Yes, pou reponn ou kestyon Mr
Chair, Wi, administrative

penalty i ganny administre par
en lenstitisyon in this case the
Central Bank. En fine i bezwen
pas atraver Lakour e standard
scale i zis ler ou ganny
kondannen pou en lofans. E ou
pinisyon 1 vin apre sa
kondannasyon. Administrative
penalty i ganny enpoze san ki
ou bezwen pas devan en Lakour
pou ou ganny kondannen.
Mersi.

MR DEPUTY SPEAKER
Thanks pou sa klarifikasyon.
Proceed Onorab.

HON JOHN HOAREAU

Mersi Onorab Georges pou
eklersi sa. Ankor lo paz 12 nou
remarke i annan en pe
numbering ki pa ti aziste. Nou'n
aziste li. Part 4 data subjects —

MR DEPUTY SPEAKER
Hold on. Onorab Georges?

HON BERNARD GEORGES
Mersi Mr Chair. Mon ti anvi
retourn en pti kou lo clause 12
(2) lo paz 12, dan dezyenm
laliny Mr Chair. Les mwan lir.;
konmela,” As it is now” i lir “a
data provider shall not require
the consent of the data subject to
access information which the
data provider had submitted to
the CIS.”

E mon ti a kontan ek ou
permisyon pou mwan fer en
minor amendment, pou tir sa
mo “the” dan dezyenm laliny
pou met “a data provider”. E
mon ava eksplike ki diferans sa
i fer.

Sa ki sa clause pe fer, se i
pe dir ki en data provider -
setadir en labank, en
lenstitisyon finansye ki donn, ki
met data lo CIS ki as it is now i
pa bezwen konsantman sa
kliyan, pou li ganny
lenformasyon ki li in mete. Si
nou gard sa mo “the”.

Me lentansyon  parey
Minis in eksplike bomaten se ki
data kin deza ganny upload
dan lepase lo sistenm CIS
aktyel.

E including data ki dan
sistenm depi en bon pe letan, sa
ki nou apel historical data, i a
kapab ganny access that’s the
purpose of sa nouvo CIS. Si nou
gard sa mo “the” la i pou
restrikte.

En lenstitisyon finansye
pa pou kapab access historical
data san permisyon sa data
subject, ki probableman in the
meantime i nepli en kliyan.

Lentansyon se pou fer ki
tou bann data providers i kapab
access tou bann lenformasyon,
ki tou bann lezot data providers
including 1li in upload lo

sistenm. Oubyen ki la depi
avan, dan sistenm aktyel ki pe
ganny transfer avek sa nouvo
sistenm ler sa Billi ava pase.

So pou kapab fer sa, nou
bezwen sanz sa mo “the” akoz i
tro restriktiv pou ranplas li par
“a” ki ava ouver laport pou tou
bann lenstitisyon finansye
kapab access tou bann data, ki
lo sa sistenm.

Donk, avek sa detrwa mo
Mr Chair, mon pe demann ou
permisyon pou move en simple
amendment to replace the word
“the” by the word “a’.

Pandan ki mon annan
laparol zis pou mwan pa repran
ankor, Onorab John Hoareau in
eksplike ki dan sanmenm sa
clause, limero in sanz en pti pe.

Me si nou regard devan
nou la nou ava vwar ki i annan
en 3 ki pe flote. Apre 3. Apre
clause 31 annan en 3 ki pe flote,
fodre nou retir li. Mersi.

MR DEPUTY SPEAKER

Mersi Onorab Georges. E baze
lo lesplikasyon ki Onorab
Georges in donnen, eski panel i
ok? Donk, panel i ok avek sa.
Onorab Hoareau nou pou
aksepte 1li konman en simple
amendment. We move on.

HON JOHN HOAREAU

Ok nou ava al aprezan lo clause
13. A data subject has the right
to access and verify his or her.”
Sorry mon a relir sa akoz la in
ganny — his, her or its. So, 13 i
lir koumsa “a data subject has
the right to access and verify
his, (comma) her or its
information.”” Ok?

Nou al aprezan lo paz 14
sa mo “pretense” dan subclause
2.1 American English nou’n met
li dan Oxford English, ki servi en
“c”dan plas en “s”. Nou allo 19
— ok nou’n fer lo subclause 2.

MR DEPUTY SPEAKER
18 subclause 2.

HON JOHN HOAREAU
Sa mo “pretense, false pretense”
dezyenm laliny.

MR DEPUTY SPEAKER
Lo paz 13, ok.

HON JOHN HOAREAU

Ok. Nou aprezan al lo clause 19
(1)(a), ki lir koumsa, “acquiring
and implementing the necessary
technology,  protocols, and
procedures for the operations
and function of CIS.” So nou’n
retir “in relation to.”

Prezan nou al anba data
protection 23(3). A data provider
who fails. So nou’n retir “which”
after the word “provider”. Nou'n

insert “who”. Nou aprezan al lo
paz 17 - 27(2) kot after the word
“provider a data provider”.
Nou'n retir “which” e nou’n met
“who fails”.

27(3) “A person who with
intend to deceive makes false
entries or fails to enter, required
information” In ganny mete la e
nou’n retir “material items.”

Aprezan nou al lo 28,
dezyenm laliny. Anr sa i fini
avek database ki ti'n met en pti
pe son format i tin desann
anba. Nou’n remet li anler dan
son plas. Nou al lo aprezan paz
18 clause 29(1) dezyenm laliny.
“Available to” nou’n retir “the”
soi “available to data subjects.”

29(2) aprezan after the
word “available to” lo premye
laliny nou’n retir “the” ankor.
So i “available to data users.”
Menm zafer lo clause 29(3) kot
after the word “available to”
premye laliny nou retir “the”. So
“available to data users.”

Nou al aprezan lo paz 19.
Lo paz 19 31(3) “a data provider
who fails” nou’n retir “which”.
Nou al ankor aprezan lo paz 20
ankor bann lamannman i
preski similer. “A data provider
who is the subject.” Nou’n retir
“which” lo subclause 5. E
subclause 6 “a data provider
again who fails” noun retir
“which”.

Nou al aprezan lo
examination clause 32 @ -
32(2)(b)” inspect relevant
documents”™ not

“documentation.” So nou’n tir
the word “documentation”. (c)
zis par anba “obtain a copy or
any document or information in
a form that can be removed.” So
nou’n tir sa mo “taken away”.
32(3) “an examination
under subsection (1) shall be
conducted during business
hours.” Nou'n met sa mo
“business hours”la e nou’n tir li
“during business hours” a lafen
after the word “Central Bank.”
Nou al aprezan lo paz 23.
35(1) i lir koumsa, “a Central
Bank shall before imposing a

penalty or taking any
enforcement action under
section 34.”

Sa i ganny mete la e si nou
get a lafen sa paragraph kot sa
mo “writing.”1 fini la, la nou met
en full stop. E nou retir sa bout
“before imposing a penalty or
taking any enforcement action
under section 34.” Lo sa bout
nou’n met li o konmansman.

Mr Chair, mon krwar sa i
lafen seri lamannman ki nou pe
propoze. E mon krwar nou
kapab proceed to a vote.

MR DEPUTY SPEAKER

Mersi Onorab Hoareau. Prezan
nou ava reconvene dan
Lasanble. Donk nou ava
demann Serzan pou bouz Mes
silvouple. Mersi Serzan. Alor
zisteman mon ava demann LGB
aprezan pou move Mosyon for
Third Reading of the Bill as
amended.

HON BERNARD GEORGES
Mersi Mr Speaker. Mr Speaker,
anba Order 76(1) nou Standing
Orders mon move ki the Credit
Reporting  Bill, 2023 as
amended, 1 ganny lir en
Trwazyenm Fwa. Mersi.

MR DEPUTY SPEAKER
Mersi LGB. E lekel ki pou
segonn? Onorab Esparon.

HON REGINA ESPARON

Mr Speaker, mon segonn
Mosyon pou nou pran Third
Reading. Mersi.

MR DEPUTY SPEAKER

Donk, aprezan nou pou pran en
vot lo sa Mosyon for Third
Reading of the Bill as amended.
Tou Manm ki an faver? Okenn
Manm ki kont? Mersi Madanm
Clerk. Donk vot lo Formal Third
Reading of Credit Reporting Bill,
2023 as amended, nou annan
19 Manm kin vot an faver.

Napa personn kin vot kont,
napa personn ki'n abstain.

Baze lo la kantite Manm ki
dan Lasanble, Bill in pase par
linanimite. E Bill in ganny en
vot an plis ki bomaten ti annan
18 la i annan 19. Donk vwala
savedir sa Bill in ganny
aprouve.

Nou ava remersi panel kin
avek nou depi bomaten. Yes,
avan zot ale Madanm Clerk i
ava fer Third Reading of the Bill.

MADAM CLERK

Mersi Mr Speaker. This Act may
be cited as the Credit Reporting
Act 2023. Mersi Mr Speaker.

MR DEPUTY SPEAKER

Mersi Madanm Clerk. Alor nou
pou remersi panel kin la avek
nou depi bomaten, dirize par
Minis Naadir Hassan, Minis
pou Finans National Planning
avek Trade.

[ ti akonpannyen par
plizyer zofisye sorti kot Labank
Santral Sesel ki enkli First
Deputy Governor Mr Brian
Commettant, osi Mr Jonathan
Valentin. I annan osi Mrs Tanya
Thyroomoody ki Senior Legal
Officer avek Mrs Audrey Chetty.

Apre avek Manmzel
Amelie Nourrice ki li i Legal
Draftsperson sorti kot Attorney
General’s Office. Mersi pou avek

nou e nou ava eskiz zot pou al
fini sa lerdtan edmi ki reste
dan zot lofis avan 4er, si zot pa
pou reste ziska pli tar. Mersi.

(Minister Naadir Hassan and his
delegation were excused from
the House)

MR DEPUTY SPEAKER
Nou annan lezot item ki devan
nou lo nou Order Paper e i
dwatet annan en lot Bill
Prevention of Terrorism
(Amendment) Bill, 2023. Ki Bill
limero 17 pou sa lannen. Me
tou bann laranzman, tou bann
neseser ti'n ganny fer pou Minis
avek son panel vin Merkredi.
Donk nou pou bezwen fer
en sanzman dan nou order of
business. E nou pou bezwen
pran en Mosyon anba 97(1) pou
nou kapab fer suspension of
Standing Orders. So nou ava
demann en Manm pou move
Mosyon pou nou kapab fer sa.
Onorab Hoareau?

HON JOHN HOAREAU

Mersi Mr Speaker. Mr Speaker,
pou bann rezon ki oun site,
mon le move anba Order 97(1)
pou suspend Standing Orders.
E pou nou kontinyen avek nou
lord dizour. So nou pou bezwen
suspend Order 25. Mersi.

MR DEPUTY SPEAKER
Mersi Onorab e segonnman
Onorab Esparon?

HON REGINA ESPARON

Mersi Mr Speaker. Mon oule
segonn Mosyon pou nou
suspend Standing Order 25 pou
nou kapab pran sa Mosyon.
Mersi.

MR DEPUTY SPEAKER

Zis on the record nou osi met
97(1) for the record. Donk
prezan savedir nou pou al lo
Mosyon. Nou al lo Mosyon apre
demen bomaten nou a retourn
lo Bill and then we’ll go back to
the second Motion. Akoz nou
annan nou de Mosyon.

E alor mon ava envit
Leader of Government Business
pou prezant Mosyon avek
Lasanble.

HON BERNARD GEORGES

Mersi Mr Speaker. Mr Speaker,
mon premye Mosyon lo Order
Paper set en Mosyon pou ki nou
aksed a en Konvansyon ki’n fini
antre an viger. E mon Mosyon i
lir koumsa.

This Assembly resolves
that Seychelles accede to the
Nairobi International Convention
on the Removal of Wrecks, 2007.

Mon ava poz la Mr
Speaker, parey ki nou prosedir

pou espere ki sa Mosyon i
ganny en segonder, e apre mon
ava repran laparol. Mersi.

MR DEPUTY SPEAKER

Mersi Onorab. E alor mon war
lanmen Onorab Arissol, Philip
Arissol?

HON PHILIP ARISSOL
Mersi Mr Speaker. Mr Speaker
Mosyon i ganny segonde.

MR DEPUTY SPEAKER

Mersi Onorab Arissol. Donk,
nou ava envit loter Mosyon pou
fer son entervansyon.

HON BERNARD GEORGES
Mersi Mr Speaker. Mr Speaker,
an 2007 sa Konvansyon ki apel
the Nairobi International
Convention on the Removal of
Wrecks in ganny sinyen e in
antre an viger apre ki dizyenm
Leta Manm kin siny, ou kin
ratifye sa Konvansyon, in fer
depoz son lenstriman
ratifikasyon avek Sekretarya sa
Konvansyon.

Sesel nou prezan, nou
bezwen akoz sa Konvansyon in
fini antre an viger, nou pa
kapab ratifye li. Me nou kapab
accede a sa Konvansyon.

E malgre ki nou Lartik
64(4) nou Konstitisyon pa koz lo
aksesyon, e i koz lo

ratifikasyon, se pou sa rezon ki
sa Mosyon son fason ki in
drafte, i diferan avek sa lot
Mosyon lo nou Order Paper, ki li
i en ratification Motion e ki fer
referans avek Lartik 64(4).

Me parey mon'n deza
eksplike devan sa Lasanble,
etandonnen ki Konstitisyon i
limit - son limit sa ratifikasyon
en Konvansyon, oubyen en
lenstriman enternasyonal kin
ganny sinyen par Gouvernman,
par Egzekitiv, i dan lespri - i
dan lespri Konstitisyon, ki
Lasanble i osi donn son
laprobasyon pou ki
Gouvernman i accede a en
Konvansyon ki'n deza antre an
viger, ki i pa ankor sinyen me i
pe join.

E donk, se pou sa rezon ki
Gouvernman i anvoy sa bann
aksesyon kot nou, pou ki nou,
nou donn oubyen nou refize
donnen, depandan 1lo ki
mannyer Lasanble i deside - ki
nou donn oubyen nou refize
permisyon, pou ki Gouvernman
i depoz en lenstriman aksesyon
a sa Konvansyon avek
Sekretarya sa Konvansyon.

E sa ki mon pe demann
bann Manm apre midi, se pou
donn zot sipor pou ki
Gouvernman, i kapab acceded
a sa Konvansyon. Setadir join
dan sa Konvansyon, e depoz

son lenstriman aksesyon avek
Sekretarya, en fwa ki nou’n fini
vot lo la.

Sa Konvansyon Mr
Speaker, son tit i dir
egzakteman kisisa ki son
meaning deryer. E sa the
removal of wrecks. E sa
Konvansyon 1 enportan pou
nou. Malgre ki the Nairobi
Convention, i en Konvansyon
Enternasyonal; i pa en
Konvansyon ki zis pou nou
rezyon. I pa en Konvansyon ki
zis pou Losean Endyen, me i en
Konvansyon ki dekoul atraver
UNCLOS United Nations Law of
the Sea Convention or
Convention the Law of the Sea.

E avek bann Konvansyon
rezyonal kin swiv. Donk sa
lespri sa Konvansyon i sorti dan
UNCLOS kin ganny sinyen
parey nou konnen Jamaique. E
ki en Konvansyon ki tras bann
gran laliny, anba lekel Lalwa
lanmer pou ganny aplike.

E enn bann keksoz ki vin
anba la, se bann Lalwa ki
permet tou sa ki annan pou fer
avek drwa lanmer ki se
polisyon, ki se proliferasyon
nuclear waste, ki se bann
wrecks, bann lepav, tousala i
tonm anba sa Konvansyon ki en
Konvansyon zeneral.

E ki kouver tou sort, tou
laspe keksoz ki annan pou fer
avek lanmer e zesyon lanmer.

Sa enn Konvansyon li i
focus zis lo parey mon’n dir,
parey son tit i dir the removal of
wrecks. Ki mannyer bann
lepav, bann bato i ganny retire.

Ki lobligasyon bann pei
manm sa Konvansyon. E Sesel i
ava vin en pei manm sa
Konvansyon en fwa ki nou
aksepte e ki Gouvernman i
depoz son lenstriman aksesyon.

Ki mannyer sa ban pei, ki
bann lobligasyon sa bann pei
pou deal avek bann wrecks,
bann lepav bato ki dan zot delo.
Oubyen parey nou ava war dan
sa ka menm siipa dan nou delo
me si sa bato ti pe flot en
paviyon Sesel. I pou osi ganny
kouver malgre ki in ganny en
aksidan e in vin en lepav dan
delo an deor, nou delo teritoryal
oubyen nou EEZ.

Donk, sa ki sa
Konvansyon briyevman. Nou pa
bezwen al dan gran detay
ladan. Napa gran difikilte e
bann lezot Manm International
Affairs Committee Lasanble,
ki'n etidye sa Konvansyon i ava
pran laparol taler e eksplik dan
pli gran detay mon mazinen.

Sa ki sa Konvansyon pe
dir se i pe met en lobligasyon lo
tou pei rivren natirelman. Akoz

napa en gran lentere par egzanp
pou La Suisse annan a mwens
ki en bato ki pe flot paviyon La
Suisse 1 ganny en aksidan
somewhere.

Me 1 sirtou bann pei
teritoryal e Sesel parey nou
konnen, i en pei ki annan en
gran lespas maritim 1.4milyon
kilomet kare. Preske tou
Southwest Indian Ocean i nou
teritwar.

E donk nou, nou annan en
gran lentere e en gran
lobligasyon anba sa
Konvansyon pou nou fer sir ki
okenn aksidan ki rezilte dan en
lepav i ganny retire.

Premye keksoz mon
bezwen dir se ki se pa tou bato
ki ganny kouver par sa
Konvansyon. Se zis bann bato
ki 300 tonn ou plis. Donk bann
bato ki mwens ki sa i ganny
reglemante par lezot
lenstriman, me pa par sa enn.

Sa ki parey mon’n dir, sa
lobligasyon ki pou vin lo Sesel
anba sa Konvansyon, en fwa ki
nou accede a sa Konvansyon, se
ki nou pou annan en
lobligasyon fer sir ki nou gard
nou delo, ki nou responsab pou
nou zere, ki nou gard nou delo
free of wrecks.

E sa pou fer sir ki
shipping, polisyon ek bann lezot
lefe nepas pa kapab ganny - pa

Tuesday 24" October,2023

pou met en bar dan larou
komers enternasyonal e komers
maritim. Donk, oubyen si enn
nou bato in ganny en aksidan
dan delo lezot dimoun, ki nou
annan en lobligasyon pou nou
fer li neseser pou retir li.

E sa enportan Mr Speaker,
pou Sesel pou plizyer rezon. I en
lobligasyon nou pe al pran en
lobligasyon la. Sa ki nou pe al
fer la nou pa pe ganny en
benefis direk. Malgre i annan
benefis ki IMO eksetera, pou

donn nou atraver sa
lenplimantasyon sa
Konvansyon.

Nou pou annan technical
assistance. Nou pou annan
lasistans teknik e oath par
bann lenstans enternasyonal.
Me i plito en lobligasyon lo nou
pou fer sir ki nou delo i prop. E
ki okenn keksoz ki arive dan
nou delo, nou take care avek sa
keksoz, dan en fason rapid e
selon lafason ki sa Konvansyon
on determinen.

E parey mon’n dir, akoz
nou annan en gran sirfas
maritim. Nou lobligasyon i pli
gran. Nou napa bokou bato ki
flot paviyon Sesel - pa parey par
egzanp Panama oubyen
Vanuatu.

Oubyen sa bann pei ki
annan en kantite bato Liberia
eksetera, partou dan lemonn.

Zot, zot lobligasyon i bokou pli
gran, me kantmenm sa nou
annan en lobligasyon, nou pou
fer sir ki si i annan en wreck ki
arive dan nou pei, en lepav, sa
lepav i ganny deal avek.

E se pa zis selman en
wreck as such ki vin en lepav, ki
vin en danze maritim. Sa i enn
sertennman. Me sa ki pli
enportan se polisyon.

E parey nou konnen o bor
Aldabra i annan en shipping
lane. En massive shipping lane.
En highway pou bann bato
sirtou bann tanker. E ler ou
Aldabra annan de fwa ou vwar
sa bann bato pe pase, akoz zot
gro e zot pa pas lwen.

Alor e avek tou bann
problenm ki zot in anmennen.
En kantite sa bann bato se
bann petrolye, bann tanker ki
pe anmenn karbiran. E si enn i
mont lo en resif somewhere nou
kapab mazinen ki kantite
katastrof pou arive.

Parey 2an pase enn ti
arive Moris nou zil vwazen, kot
en petrolye in mont lo resif. E in
fer en kantite polisyon. Se sa
bann keksoz ki nou bezwen
veye.

E nou bezwen leau qui
vive pou ki si enn sa bann
keksoz i arive, ki nou retir sa
lepav pli vit posib. E sa
Konvansyon i dir ki i pa pouipa

pran plas bann lezot
Konvansyon IMO, ki annan pou
fer avek polisyon lo lanmer, ki
annan pou fer avek the carriage
of nuclear waste.

Par egzanp, si i annan en
bato ki pe sorti Iran par ki
annan bann dese nikleer abor.
E ki mont lo Aldabra, oubyen ki
mont lo enn nou bann zil
elwanye dan sid wes avek
Mahe, nou kapab vwar
egzakteman ki kantite
problenm ki nou kapab fer fas
avek.

Sa ki sa Konvansyon i ede,
malgre ki sa lobligasyon i vin lo
nou i osi rekonnet ki sa bann
problenm, i en problenm ki
bezwen ganny partaze par
premyerman sa bato, sa Leta ki
sa bato pe flot son paviyon. E sa
Leta dan lekel sa wreck i arive.
Donk Mr Speaker, avek sa
detrwa mo lentrodiksyon parey
mon’n dir lezot Manm ava al
dan pli gran detay.

Mon ti a kontan entrodwir
sa Mosyon. Mon ava annan en
sans taler pou reponn a okenn
pwen ki ganny souleve.

Me mon ava les bann
Manm IAC, ki pou pran laparol
e ki'n pas bokou plis letan pe
etidye sa Konvansyon, pou fer li
la tout an rezervan mon Right of
Reply pou taler. Alor Mr
Speaker, I beg to move. Mersi.

MR DEPUTY SPEAKER

Mersi Onorab Georges. Prosen
entervenan i Onorab Arissol ki
ti segonde. Letan ki i pe koze
mon ti ava demann bann lezot
Manm ki le koze pou endik
mwan silvouple. Pandan ki
Onorab Arissol pe koze, endik
mwan lekel zot ki le koze. Apre
pou mwan balans mon letan.
Onorab Arissol ou kapab
konmanse ou.

HON PHILIP ARISSOL

Mersi Mr Speaker. Mr Speaker,
bonn apre midi. Bonn apre midi
tou dimoun. Mr Speaker,
Konvansyon Enternasyonal
Nairobi, pou retir debri bato
2007, ti ganny adopte pandan
en konferans enternasyonal ki
ganny fer Kenyadepi le 14 ziska
le 18 Me, 2007. E i ti antre an
fors le 14 Avril 2015.

Sa Konvansyon i prezant
baz legal pou Leta retir ouswa
fer retir bato nofraze ki kapab
annan potansyel pou afekte
sekirite lavi, marsandiz e
propriyete dan lanmer. Osi
byen ki lanvironnman maritim.

Sa konferans ti anmenn
ansanm reprezantan divers pei
e lorganizasyon enternasyonal,
pou negosye e finaliz konteni sa
Konvansyon.

Lobzektif sa Konvansyon
pou retir debri bato se pou

raport en kad, pou retir debri ki
sitye dan delo teritoryal en pei e
dan en fason rapid e efikas.

Sa Konvansyon i annan
pou lobzektif retir tou risk
potansyel poze par debri dan
navigasyon, lanvironnman
maren e Leta lakot.

Sa Konvansyon i annan en
bann lobzektif spesifik. Protez
lanvironnman maren par
amelyor sekirite navigasyon par
retir debri bato ki kapab blok
larout transpor maritim.

Ouswa ki kapab poz en
danze pou lezot navir. I etablir
prosedir pou raport e lokaliz
debri, e osi kondisyon pou retir
ouswa demark zot pozisyon pou
asir sekirite trafik maren.

Prezant en kad legal kler
lo drwa e lobligasyon Leta

kotyer. Propriyeter bato e
lakonpannyen lasirans
konsernan pou retir bato.

I etablir lareg lo

responsabilite konpansasyon e
reperkisyon larzan asire ki
aktivite pou retir debri i ganny
fer avek standar enternasyonal
e prensip.

Ankouraz korperasyon
enternasyonal ek kondisyon
parmi Leta ki an relasyon avek
zafer ki relye avek retir debri. I
ankouraz lasistans mityel,
partaz lenformasyon e

korperasyon teknik ant Leta
kotyer.

Sa i parmi zot adres e
efektiv lensidan e defi ki annan
rapor avek debri.

Mr Speaker, letan en Leta
i adopte sa Konvansyon se ki i
pe etablir en prosedir
konpreansiv pou retir debri,
adres risk potansyel e lenpak
asosye avek debri dan lanmer.

Sa Konvansyon i ede dan
proteksyon lanvironnman
maren e osi kontribye dan
zesyon dirab resours maren e
byennet kominote lo lakot.

Ratifikasyon Konvansyon
Enternasyonal Nairobi pou retir
debri, i kapab annan plizyer
lavantaz pou Sesel. Tel ki adres
risk potansyel koze par debri
dan lanvironnman maren, par
ratifye sa Konvansyon.

Sesel i kapab demontre
son langazman anver
proteksyon lanvironnman. E
asire ki sa bann aktivite pou
retir debri, i ganny fer dan en
fason atan e avek lefikasite. Sa
i a ede anpes ouswa minimiz
risk polisyon, protez
ekosistenm maren e prezerv
resours natirel pei.

Mr Speaker, debri i kapab
reprezant danze pou
navigasyon spesyalman lo
larout transpor maritim, ouswa
dan zanmerant lakot.

Par ratifye sa Konvansyon
Sesel i kapab amelyor sekirite
son delo, redwir risk aksidan e
protez lavi bann maren e bann
pasaze.

Sesel i en destinasyon
touristik popiler, mye koni pou
son bann zoli lans e divers
kalite lavi maren. Debri i kapab
annan en lenpak negativ lo son
labote natirel ki kapab afekte
lendistri touris e lekonomi pei.

Ratifye sa Konvansyon i
kapab ed Sesel gard son
repitasyon konman en
destinasyon touristik, atiran
par asire ki debri i ganny retire
o pli vit posib. E prezerv labote
natirel son lakot e son bann zoli
lans.

Konvansyon  Nairobi i
ankouraz korperasyon
enternasyonal ek kordinasyon
ant bann Leta an rapor ek retir
debri. An sinyan avek sinyatir
sa Konvansyon, Sesel i kapab
partisip dan bann diskisyon,
partaz leksperyans e benefisye
avek lasistans teknik ek
lekspertiz Leta manm.

Sa kolaborasyon i kapab
ranforsi kapasite maritim Sesel
e kontribye dan devlopman son
sekter maritim. Sa Konvansyon
i etablir en sistenm pou
rekiperasyon depans, kot ou
kapab rekiper depans kin
ganny fer, pou retir debri avek

propriyeter debri, ouswa lazans
ki fourni lasirans.

Par ratifye sa Konvansyon,
Sesel 1 asire ki sa fardo
finansyel pa pou retir debri i
ganny pran par bann parti ki
responsab. Ouswa plito ki
Gouvernman ki pe bezwen servi
larzan taks.

Sa i kapab ede soulaz
lenpak finansyel sa loperasyon
e osi prodwir en mekanizm pou
ranboursman.

Ratifye sa Konvansyon i
kapab ankouraz devlopman
lenfrastriktir sekirite maritim
Sesel. Sa i kapab enkli
etablisman enstalasyon pou
retir debri, amelyorasyon
kapasite softaz e amelyorasyon
mekanizm reaksyon, dan ka ki
i annan en lensidan an rapor
avek debri.

Envestisman dan sa bann
lenfrastriktir i kapab ranforsi
sekter maritim Sesel,
promouvwar loportinite
lanplwa, e kontribye dan
sekirite maritim e sekirite an
zeneral.

Konvansyon Nairobii fikse
standar enternasyonal pou retir
debri ki enkli kondisyon pou
rapor notifikasyon ek
kordinasyon.

Par ratifye sa Konvansyon
Sesel i alinyen avek sa bann
standar enternasyonal. E i

demontre son langazman pou
defann meyer pratik dan retir
debri bato.

Sa 1 kapab amelyor
repitasyon Sesel konman en
nasyon maritim responsab. E
fasilit korporasyon avek bann
lezot pei manm.

Mr Speaker, debri i kapab
poz gran risk pou kominote ki
sitye lo lakot. Sirtou dan ka kot
materyo danzere ouswa polyan
i enplike.

Sa Konvansyon i aport en
gad pou idantifye e abord sa
kalite risk. Tel ki retir materyo
danzere e mezir apropriye pou
prevansyon polisyon.

Ratifye sa Konvansyon i
permet Sesel pou metriz sa
bann risk en dan en fason
proaktiv pou protez byennet
son popilasyon ki lo lakot.

Konvansyon  Nairobi i
fasilit korperasyon
enternasyonal e lasistans dan
ka ki en lensidan i ganny
raporte e debri.

Par ratifye sa Konvansyon
Sesel i ganny akse avek sipor
bann lezot Leta  manm,
lorganizasyon rezyonal e bann
lorganizasyon enternasyonal an
term lekspertiz, resours,
lasistans teknik.

Sa i kapab partikilyerman
valab dan bann sityasyon, kot
Sesel 1 bezwen = resours

adisyonnel oubyen lekspertiz
pou byen zer loperasyon pou
retir sa bann debri.

Sa Konvansyon i ofer
proteksyon legal pou Sesel e
son bann lotorite ler zot pe fer
fas ek lensidan ki annan rapor
avek debri. I donn kad kler pou
adres bann kestyon
responsabilite e konpansasyon.
Asire ki Sesel i kapab met an
valer son drwa e son
revandikasyon efektivman.

Sa proteksyon legal i
kapab espesyalman valab dan
ka kot debri i koz domaz lo
lenfrastriktir, lo lakot
propriyete prive oubyen resours
natirel. Sa a permet Sesel rod
konpansasyon ki ekitab e rod
rekour legal.

Mr Speaker, parfwa i
annan debri ki annan
sinifikasyon istorik, kiltirel

ouswa arkeolozik. Par ratifye sa
Konvansyon, Sesel i kapab
protez e prezerv son leritaz
kiltirel maritim.

Sa Konvansyon a
rekonnet lenportans debri ki
annan valer Kiltirel ouswa
istorik. E  ankouraz zot
prezervasyon pandan prosesis
retire.

Sa i kapab kontribye pou
konpran e apresye listwar e
leritaz maritim Sesel, e siport
linisyativ touris kiltirel.

Debri i kapab osi ganny
servi konman en sit resers pou
syantis, arkeolozis e biolozis
maren. Par ratifye sa
Konvansyon Sesel i kapab
fasilit resers e aktivite
ledikasyon, ki relye avek debri e
son bann lenpak ekolozik.

Sa i kapab anmenn plis

korperasyon avek bann
lenstitisyon resers
enternasyonal, devlopman

lekspertiz lokal e  zener
konesans ki a benefisye Sesel e
kominote syantifik.

Antre dan sa Konvansyon
Nairobi, i montre langazman
Sesel anver regleman e standar
maritim enternasyonal. Sa i
kapab amelyor repitasyon Sesel
konman en nasyon maritim
responsab. E ankouraz lezot pei
pou swiv.

Par ratifye sa Konvansyon
Sesel i anliny e i an zefor global

pou adres bann debri,
kontribye anver lobzektif
kolektif kominote,

enternasyonal sekirite maritim,
proteksyon lanvironnman e
devlopman dirab.

Sa Konvansyon i prezant
en gid kler e prosedir pou retir
debri, ki enkli kondisyon ki
debri i sitye, rapor e plan pou
retir sa debri.

Par ratifye sa Konvansyon
Sesel i kapab etablir en lapros

striktire e standar pou retir
debri. Asire ki loperasyon i
ganny fer avek efikasite e
efektivman.

Sa prosedir kler i kapab
minimiz retar, moderniz
loperasyon e akseler travay pou
retir debri, diminyen risk e
lenpak potansyel.

[ enportan note ki sa bann
lavantaz ki'n liste, i bann
benefis potansyel pou ratifye sa
Konvansyon. Bann rezilta e
lenpak vreman i depan lo

langazman resours, e
enplimantasyon efektiv pou
provizyon Konvansyon par

Sesel, bann partner konsernen
e osi lezot manm.

Mr Speaker, si Sesel i
ratifye sa Konvansyon
Enternasyonal Nairobi lo
removal of wrecks, i annan
plizyer rekomandasyon e
demars ki i kapab konsidere
pou enplimante. E sa
Konvansyon efektivman.

Sesel i devret anmenn
bann lezislasyon domestik ki
anliny avek bann provizyon dan
sa Konvansyon. Sa Lezislasyon,
i dwatet etablir kad legal pou
retir debri dan son delo
teritoryal e enkli drwa e
responsabilite propriyete bato e
letan lo lakot.

Sesel i devret
dezyenmman desir en lotorite

konpetan, pou responsab pou
enplimant e ranforsi bann
kondisyon Konvansyon.

Sa lotorite i kapab en
ladministrasyon maritim ouswa
en lazans Gouvernman avek
bann lekspertiz e resours ki
neseser.

Sa lotorite konpetan i
dwatet develop en plan
konpreansiv ki dekrir prosedir e
mekanizm pou retir debri.

Sa plan 1 merit enkli
provizyon pou idantifye debri
danze, evalye risk ki i poze e
kordin loperasyon pou retir sa
debri.

Sesel i devret etablir en
sistenm rapor e notifikasyon
pou asire ki i annan
lenformasyon atan e egzakt
konsernan sa bann debri dan
son delo.

Sa sistenm 1 merit
demann propriyeter bato pou
raport okenn debri. I merit
fasilit kominikasyon ant lotorite
konpetan, leta lo lakot e osi
dimoun relevan a sa sityasyon.

Sesel i1 merit konsider
adopte mezir apropriye, pou
adres problenm responsabilite e
konpansasyon an relasyon avek
retir sa bann debri. Sa i kapab
etablir lasirans ouswa
kondisyon sekirite finansyel,
pou propriyeter  bato. E
mekanizm pou konpansasyon

dan ka domaz ouswa polisyon
an rezilta loperasyon pou retir
sa bann lepav.

Sesel i devret envestir dan
bann progranm training €
capacity building, pou bann
stakeholders konsernan. Enkli
Lotorite Maritim, operater por e
bann lakonpannyen softaz e
bann lazans lanvironnman.

Sa ava asire ki zot annan
konesans e konpetans ki
neseser pou fer loperasyon retir
debri bato efektivman e san

danze.

Sesel 1 dwatet angaz
aktivman dan linisyativ
korperasyon rezyonal e
enternasyonal, pou amelyor

son kapasite pou retir debri. Sa
i kapab enplik partisip dan
legzersis konzwent, partaz bon
pratik e kolabor avek bann pei
vwazen, e lorganizasyon
enternasyonal ki enplike dan
sekirite maritim e proteksyon
lanvironnman.

Sa bann rekomandasyon i
donn en kad zeneral pou Sesel,
pou konsidere ler i ratifye e met
an aplikasyon Nairobi
International Convention on
Removal of Wrecks, i enportan
pou Sesel adapte son lapros
baze lo sirkonstans spesifik,
sistenm legal e lanvironnman
maritim.

Konsiltasyon avek bann
eksper, bann stakeholders ki
konsernen e bann
lorganizasyon enternasyonal ki
kapab ed Sesel pli lwen, pou
devlop en stratezik konpreansiv
e efikas pou retir debri.

Mr Speaker, avek sa de mo
mon raport mon sipor pou sa
ratifikasyon sa Konvansyon.
Mersi.

MR DEPUTY SPEAKER
Mersi Onorab Arissol. Mon ava

pas laparol aprezan avek
Onorab Woodcock.

HON WAVEL WOODCOCK
Mersi Mr Speaker. Mr Speaker,
sa de entervenan ki'n koze avan
mwan, zot in byen detay sa
Konvansyon. E Onorab Philip
Arissol in donn nou en apersi.

Annefe Onorab Philip
Arissol annefe in vreman
eksplik byen sa Konvansyon.
Savedir pou napa gran keksoz
pou mwan dir.

Zis selman mon pou met
lanfaz lo enn de keksoz sa
Konvansyon ki mon santi i
enportan pou met lanfaz lo la.

Parey sa de entervenan
avan mwan in dir, sa
Konvansyon i annan pou fer
avek removal of wrecks bann
bato ki koule. I pa enkli — i pa
en Konvansyon ki pe selman

met lobligasyon lo nou pei
Sesel, me i pou osi anmenn
serten proteksyon pou nou.

Sirtou kot i konsern bann
bato ki koul dan nou lanmer.
Bato ki pou nou ouswa bann
bato bann lezot flagship bann
lezot pei. Bato ki flot bann lezot
pei ki koul dan nou lanmer, me
i osiiannan serten proteksyon,
serten lobligasyon.

E an menm tan
proteksyon pou nou, pou bann
bato ki flot paviyon Sesel ki
koul dan bann lezot lanmer.

Parey Onorab Georges in
dekrir nou annan nou en gran
EEZ. E i1 enportan pou nou
annan serten proteksyon, pou
osi bann bato ki flot bann lezot
paviyon i koul dan nou lanmer.

Alor i kapab incur serten
kou vreman eleve lo nou, si en
tel Konvansyon pa aplikab. Si
nou as en pei nou pa pe ratifye
- nou pa pe accede (sorry) to
such Convention.

I enportan Mr Speaker,
pou mwan fer resorti ki parey
Onorab Georges osi in met
lanfaz lo la, akoz pou nou avoid
ki i annan en konfizyon deor
akoz zisteman dan en Mosyon
lo antifouling ti annan en serten
konfizyon, kot i konsern bann
bato lapes, ki pa ti pe aplik pou
bann pti bato lapes artizanal.

Annefe sa Konvansyon i
annan pou fer avek bann bato
ki par lao 300 tonn. Savedir i pa
pou aplikab pou bann fishing
vessel, okenn bato ki par anba
300 tonn.

Mr Speaker, parey noun
dir, e parey entervenan avan
mwan in eksplike — in eksplik
an detay, in fer resorti poudir
bann wrecks dan okenn
lanmer, annefe menm dan nou
EEZ, bann bato si en bato i
koule.

E sa Konvansyon once nou
accede, i pa pe koz lo bann bato
ki'n deza koule dan lepase. Me i
pe met lanfaz going forward pou
bann bato si i ariv en ka kot en
bato par lao 300 tonn i koule
dan nou lanmer.

E parey nou konnen - in
ganny resorti — in ganny fer
resorti par Onorab Arissol. E osi
nou’n war plizyer bann lenstans
dan bann pei aletranze, kot
bann bato ler in koule. I annan
bokou bann bato ennler ki
kapab annan bann materyo ki
hazardous, ouswa ki parey let’s
say parey Onorab Georges in
fer resorti, ki i annan kekfwa
uranium lo la.

Bato ki annan serten - ki
annan petrol, delwil ouswa
kemikal ki si i koule, i kapab
annan serten lenpak move lefe

lo marine life, ouswa lo nou
coastal environment.

Alor i enportan ki sa
Konvansyon i en Konvansyon
enportan. Akoz i anmenn serten
proteksyon pou nou. E i fer ki i
met en serten lenpozisyon lo
bann ship owners.

I fer ki bann ship owners
zot vin liable. Zot vin liable pou
si en bato ki pe flot en lot
paviyon, i koul dan nou lanmer
Sesel, zot pou annan sa
lobligasyon pou zot mark sa
bann wreck e retir sa bann
wreck.

Sa Konvansyon osi i pe
met en lobligasyon, ki tou bann
propriyeter bato ki tou bann
ship owners. Zot ganny kouver
par lasirans; ki si en bato i bato
sa bann propriyeter aletranze,
ki zot bato i koul dan nou pei, i
pou enpoz en lobligasyon lo zot,
pou zot vin tir zot bato mark e
tir sa bann wreck dan nou
lanmer.

Ki parey Onorab Arissol in
dir ki pa pou en koul lo nou,
pou nou sey pou nou kapab tir
sa bann bato. Parey nou
konnen Sesel i annan serten
bato - let’s say si en bato delwil
i koule dan nou lanmer nou
konnen poudir nou napa sa
kapasite.

I pou vreman difisil pou
nou tir sa bato me selman akoz

sa lobligasyon lo sa propriyeter.
Non selman lo sa propriyeter,
sa lobligasyon osi i vin lo
relevant authority.

E sa Leta ki sa bato pe flot
son paviyon, pou zot fer sir ki
bann bato osi dan zot pei, tou
bann bato i annan lasirans e ki
kapab kouver pou vin tir sa
bato ki koule dan nou lanmer
Sesel.

E non selman sa
lobligasyon i lo bann lezot pei
aletranze pou asire ki bann
bato ki flot zot paviyon, i annan
sa lasirans; me i lobligasyon
Sesel osi si nou annan okenn
bato ki 300 tonn, ki par lao 300
tonn, pou bezwen fer sir ki sa
bann bato ki flot paviyon Sesel
ki zot osi, zot annan sa lasirans.

Ki si zot al dan okenn lezot
pei sa responsabilite a vin lo sa
bann propriyeter sa bann bato,
pou fer sir ki zot mark e remove
sa bann wrecks dan sa lanmer.
Kot menm dan en lot teritwar
enternasyonal.

Mr Speaker, ler nou ti pe
diskit sa Konvansyon, i annan
enn de bann keksoz ki ti ganny
fer resorti, ki mon panse i osi
annan serten lenportans pou
nou koz lo la.

E annefe ti annan kestyon
ki ti ganny souleve regardan
bann dav, ki parey ki'n ganny
sezi ki nou koule dan nou

lanmer. Me selman sa ban dav
Mr Speaker, mwan sa bann dav
i par anba 300 tonn.

Me selman zis pou met
lespri nou bann dimoun at
ease, tou bann bato ki ganny
sezi Sesel sa bann dav la, zot
ganny stripped of all bann
hazardous material. E en
landrwa apropriye 1 ganny
idantifye pou koul sa bann
bato.

E sa bann bato i anmenn
serten benefis pou
lanvironnman, akoz 1 ede
devlop bann resif, koray i pous
lo la e evantyelman i form parti
i vin part of our ecosystem nou
marine life.

So parey mon’'n dir Mr
Speaker i annan en lenportans,
pou fer sir ki tou bann bato -
tou bann bato ki flot paviyon
Sesel zot bezwen annan sa
lasirans.

E en lot keksoz ki sa
Konvansyon i fer Mr Speaker,
let’s say en bato ki apartyen a
en propriyeter Seselwa or en
bato ki pou Gouvernman Sesel
- let’s say en tanker or any bato
i kapab en bato cargo ki pe al
dan en lot teritwar, sa bato i
koule dan en lot teritwar dan en
lot delo.

Sa Konvansyon 1 pou
anmenn serten proteksyon pou

propriyeter sa bann bato e pou
sa bato osi.

Let’s say bato in mont lo
brizan somewhere 1 annan
serten konteni lo bato. Serten
keksoz lo sa bato ki nou kapab
salvage. Sa Konvansyon ou pou
provide serten proteksyon, pou
propriyeter sa bann bato, ki
personn pa pou annan drwa
vini pou salvage ouswa pou
pran sa bann keksoz lo sa bato.

[ anmenn sa proteksyon
pou nou, si an ka enn nou bato
i al pri lo en brizan ouswa i kase
lo en brizan i koule.

In arive dan lepase annefe
Mr Speaker, mon pa pe tro
mazin non sa bato. Mon krwar
Diamond Ace si mon pa tronpe.
Kot en bato in deza antre dan
nou lanmer e pri lo nou brizan.

So savedir - you never
know - 1 kapab ariv bann
lenstans dan lefitir going
forward kot nou menm nou,
enn nou bato pe al aletranze i
mont lo en resif i koule or vice
versa en bato i vin koul dan nou
lanmer.

Alors sa Konvansyon i
deal avek tousala. Non selman i
pe met en lobligasyon lo nou,
pou fer sir ki bann wrecks dan
nou lanmer ganny tire pou
protez nou lanvironnman, pou
anpes annan deka lo nou
lanvironnman.

Me i osi parey mon’n dir i
tir sa kou ki ti pou vin lo Sesel,
si en bato ki pa anvol nou
paviyon i koul dan nou lanmer,
ki nou pou bezwen al trouv sa
larzan, ouswa la rod sa bann
pou peye pou retir sa bann
bato. Me sa lobligasyon a vin lo
propriyeter sa bann bato.

Mr Speaker, parey mon’n
dir, sa Konvansyon ki devan
nou i enn ki neseser. E i enn ki
pou vreman ed nou, initil pou
nou non selman pou prezerv
nou lanvironnman. Me osi pou
anpese ki i annan bann kou
adisyonnel ki ganny mete lo
nou pei e osi lo nou
Gouvernman. Mersi Mr
Speaker.

MR DEPUTY SPEAKER

Mersi Onorab Woodcock. Mon
pou aprezan donn laparol
Onorab Kelly Samynadin.

HON KELLY SAMYNADIN

Mersi Mr Speaker. Bonn apre
midi tou mon bann koleg e tou
dimoun a lekout. Mr Speaker,
the Nairobi International
Convention on the Removal of
Wrecks, i fer provizyon e baz
legal pou bann Leta kapab retir
oubyen kin retir bann bato ek
lepav ki kapab annan potansyel
pou afekte adversman lavi,
bann byen ek propriyete lo

lanmer. E osi byen ki
lanvironnman lamarin.

I osi fer provizyon en
lansanm regilasyon
enternasyonal, ki annan pou bi
asir sipresyon rapid e efektiv
bann bato nofraz ki sitye odela
nou lanmer teritoryal.

Sa Konvansyon i osi enkli
en kloz opsyonnel ki permet
bann Leta parti pou aplik
serten provizyon, pou zot
teritwar, ki enkli byensir zot
lanmer teritoryal.

Mr Speaker, sa
Konvansyon i osi provizyon en
baz legal ki sen pou bann Leta
kotyer, pou retir oubyen kin
retir bann bato ek lepav lo zot
lakot, ki poz en danze pou zot
sekirite navigasyon oubyen a
zot lanvironnman maren e
kotyer.

Sa Konvansyon i osi defini
en bato nofraz konman en bato
ki'n koule, oubyen kin pri.
Okenn parti en bato ki'n koule
ou ki'n pri ki enkli en lobze ki
abor oubyen ki'n abor sa bato.

Okenn lobze ki'n perdi lo
lanmer sorti dan en bato. E ki'n
pri, in koule oubyen pe flote. En
bato ki pre oubyen ki
rezonableman ganny espekte
pou koule oubyen pri, kot bann
mezir efektiv pou asiste sa bato
ou lezot propriyete an danze pa
ankor ganny pran kont.

Lartik sa Konvansyon i
kouver premyerman sinyal e
lokasyon bann bato nofraz, ki
kouver rapor bann viktim kot
en Leta kotyer pli pre. Alert pou
bann maren ek Leta kotyer lo sa
lepav, ensi ki aksyon par sa
Leta kotyer pou lokaliz sa bato
ou lepav.

I osi kouver kriter pou
determin danze ki’'n ganny koze
par sa bann lepav. Ki enkli
profonder delo par lao sa lepav.
Proksimite son larout
ekspedisyon, dansite ek frekans
trafik ensidswit. I osi kouver
bann mezir drwa ek lobligasyon
pou retir sa bann lepav kin
ganny determinen  koman
danzere.

I kouver responsabilite
bann propriyeter an sa ki
konsern bann kou pou
rekouver lokasyon,
demarkasyon ek sipresyon
bann bato ek lepav.

Sa propriyeter anrezistre i
ganny rekomande pou
mentenir lasirans obligatwar ou
lezot sekirite finansyel, pou
kouver responsabilite anba son
Konvansyon. E finalman i
kouver regleman bann konfli ki
kapab annan.

Mr Speaker, mon pa pou
long bokou detay in ganny
donnen par bann entervenan
avan mwan. E parey Onorab

Georges in dir sa Konvansyon i
enn Ki tre kler e konpreansib.
E mon pou anmenn mon
sipor vre sa ratifikasyon akoz
nou lanvironnman marin i enn
ki primordyal, lo ki nou pei i
depan preski mazoriterman e ki
merit ganny prezerve a tou pri.
Kot bann ki depan lo
sekter maritim konman zot
louvraz, ensi ki nou popilasyon
li menm i kapab santi zot pli an
sekirite. Mersi Mr Speaker.

MR DEPUTY SPEAKER
Mersi Onorab Samynadin. E
dernyen entervenan ki'n endike

i le koz lo sa Konvansyon se
Onorab Philip Monthy.

HON PHILIP MONTHY
Mersi Mr Speaker. Mwan osi
mon pou ase bref pou envit
tonm dan repetisyon. Sa
Konvansyon ti ganny adopte le
18 Me, 2007 e ti antre an viger
le 14 Avril, 2015. Son lobzektif
prensipal se pou etablir en kad
legal pou ki i annan bann
demars ase rapid e efektiv, pou
retir bann wreck oubyen ki nou
apel lepav ki potansyelman
kapab poz en danze pou
navigasyon e osi pou
lanvironnman.

E sa i aplikab menm si sa
wreck, oubyen sa lepav i pa dan
nou delo, osi lontan ki sa bato

kin koule i pe navig anba
paviyon Sesel. E sa osi i ede
protez nou parey Onorab
Woodcock in fer resorti. Si en
bato anba paviyon en lot pei i
koule dan nou lanmer.
Lobligasyon donk i lo sa pei
respektif ki sa bato pe flot son
paviyon.

Sa sityasyon kot bann
lepav ki'n ganny abandonnen, i
en sityasyon ki pe vin
deplizanpli komen. E i donk
neseser pou annan lanmen lo
sa sityasyon, pou ede sekiriz
larout maritim otour lemonn.
Sesel parey nou konnen nou
annan en vast teritwar maritim
e i en defi pou kapab annan
kontrol lo sa sityasyon.

E ler nou pe aksed sa

Konvansyon, 1 pe montre
komitman Sesel anver
proteksyon lanvironnman e

anver sekirite maritim an
zeneral dan lemonn.

Lot fwa Mr Speaker, ti
annan en video ki ti pe sirkile lo
rezyon sosyal kot gard lakot ti
pe koul en bato ki ti nepli en
Servis.

E mon ti vwar plizyer
komanter bann dimoun pe
demande, be akoz zot pe koul sa
bato. Eski pa danzere petet
dimoun ava pe demande be sa
fek arive lot fwa, la nou pe al

aksed en Konvansyon ki
zisteman pe koz lo la.

Donk i neseser pou
eksplik en pti gin sa sityasyon.
I enportan note ki koul en bato
dan en landrwa spesifik kin
ganny dezinyen i annan bann
benefis pou lanvironnman, an
krean bann resif artifisyel. E en
bato i ganny koule apre ki bann
kemikal oubyen prodwir toksik
in ganny retire abor sa bato.

Ok, so dan bann sityasyon
koumsa i pou annan ankor a
lavenir bann bato ki pou ganny
koule par ekspre. Me sa i ganny
fer anba bann kondisyon byen
kalkile, e bann prosedir ki
ganny respekte pou ki i pa vin
en lepav ki vin en danze pou
navigasyon e pou
lanvironnman.

Bato ki antre dan nou EEZ
i obligatwarman bezwen annan
en wreck insurance. Ki si zot
napa lotorite lokal i annan tou
drwa pou egzers okenn aksyon
prevantif kont sa bato, ki
posibleman kapab entersepte li
oubyen anpes li navig dan nou
delo teritoryal.

Akoz si i arive ki sa bato i
koule i pou vin en sityasyon
difisil. Menm pou Gouvernman
si sa lakonpannyen i deside ale
abandonn sa bato la. Onus
responsabilite i pou lo nou pou
sey tir sa wreck ki dan nou delo.

E donk i enportan ki zot
annan sa wreck insurance ki
okenn evantyalite ki arive sa i
ganny kouver. E nou konman
en pei nou pa pe war nou dan
sa bann sityasyon, kot nou pou
bezwen al depans en bann
resours pou nou kapab retir sa.

Kestyon osi ki kapab
ganny demande se eski bann
bato lapes i ganny kouver anba
sa Konvansyon? Vi ki zot a
lorizin bokou bann lepav e osi
lekipman parey FADs e lasenn.

Parey Onorab Georges in
fer resorti, sa Konvansyon i
kouver bann bato ki 300 tonn e
plis. E ler nou pe get sa
spesifisite i fer ki napa bokou
bato lapes ki tonm dan sa
kategori. E osii bon note ki bato
lapes i ganny kouver anba
Marpol Convention. Ki siiannan
bann evantyalite ki arive avek
zot, sa i ganny kouver anba sa
Konvansyon.

Parey mon'n dir Mr
Speaker, lezot entervenan i pa
en Konvansyon ki ase long. I
pou annan repetisyon. Onorab
Arissol in fer en prezantasyon
ase tre byen detaye. Onorab
Woodcock osi in fer sorti serten
pwen, Onorab Samynadin.

E donk, avek sa detrwa
mo pou aport mon sipor pou ki
Sesel i aksed a sa Konvansyon.
Mersi.

MR DEPUTY SPEAKER

Mersi Onorab Monthy. Donk in
ariv ler aprezan pou nou donn
droit de réponse loter Mosyon,
Onorab Bernard Georges.

HON BERNARD GEORGES
Mersi Mr Speaker. Mr Speaker,
mon ti a kontan remersi tou
bann Manm ki'n pran laparol
apre midi. E an partikilye
Onorab Philip Arissol ki'n fer en
tre, tre bon travay pou eksplik
nou fortan ... dan tou son detay
konteni sa Konvansyon.

Me pa zis li mon krwar sa
3 lezot Manm osi kin koze in
aport en kontribisyon byen
enportan pou etal en pti tou
bann spesifisite sa
Konvansyon. E pou eksplik
avek non selman nou Lasanble,
me bann dimoun ki pe ekout
nou deor, ki nou pe al fer la
apre midi.

Ki annefe is the whole
purpose deryer en deba lo en
Mosyon ratifikasyon, oubyen lo
en Mosyon aksesyon. Pou ki
Lepep Seselwa i konnen, ki
Gouvernman pe fer lo son
behalf.

E mon krwar apre midi
mwan  sertennman  mon’n
satisfe e mon krwar ki okenn
dimoun kin ekout sa 4
entervenan apre midi, i ava
satisfe ki nou’n eksplik otan ki

posib kisisa ki annan dan sa
Konvansyon. E akoz ki Sesel i
merite accede a sa Konvansyon.

Mr Speaker, enn mon
bann travay ou plito enn mon
bann responsabilite ki pli
enteresan, e ki pli gou pou
desarze, se ki mon Chair
fondasyon SIF e mon Chair
fondasyon Farquhar.

E an partikilye, sa i donn
mwan loportinite pou vizit nou
bann zil elwanye. E Farquhar
an partikilye e Providence o bor
li, akoz tou lede sa zil i tonm
dan group Farquhar. I sa de zil
ki annan plis lepav lo la dan
nou delo.

E Farquhar li menm i i
annan telman lepav ki'n bat lo
li, depi bann lannen, depi bann
syek 18tyenm 19vyenm syek
eskiz mwan. Ki ou ankor vwar li
i annan par egzanp en bato
lager dan Premye Lager
Mondyal, ki'n mont lo resife li i
ankor la ou vwar li son boiler i
ankor la, son lelis i ankor la.

I annan St Abs en bato ki
ti pe al dan Lenn ki'n mont lo
resif 1i osi. E 1i i dan lagon avek
swadizan en cargo lor, ki
personn pa ankor tire ziska
prezan.

E dan sid was sa atoll
Farquhar, i annan en bato ki
son derik, son crane i ankor
vizib dan delo kot in koule. E se

pou sa rezon ki sa pti zil ki apre
siklonn Fantala in sorti dan
delo, e ki prezan i en zil. En
nouvo zil ki fer mon mazinen
116 zil ki Sesel i annan, in
ganny sa non Derrick Island
akoz i annan sa derik sa crane
ki o bor li.

Donk mnou annan en
teritwar ki pa’n ganny eparnye
avek bann lepav, avek bann
wreck, avek bann nofraz. E sa 3
ki mon’n mansyonnen tou le 3
se bann gro bato. Bann bato par
lao 300 tonn. Donk nou en pei
ki siseptib a sa bann kalite
keksoz. Lo Ban Providence li osi
i en ban ki bato souvandfwa i
mont lo li.

E pli boner sa lannen mon
ti al vizit en yacht ki ti'n fer en
nofraz lo sa ban. Donk nou
annan donk en listwar ase ris lo
lepav dan nou pei.

Pou pa mansyonnen i
annan de lanmenm la deor
Viktorya. E bann lezot bato sa
enn sa bato Taywanne kin
mont lo pros pou ariv ater
Glacis. E in mont lo Lilot Glacis.

Donk e i annan e pou
kontinyen annan, akoz nou
annan en vast teritwar maren
parey Manm in rekonnet. E nou
annan bann hazards. Sa ki
fodre nou fer sir, se ki ler enn sa
bann keksoz i arive, nou kapab
tir li. Nou kapab anpes ki i

annan gro dega
anvironnmantal eksetera. E set
egzakteman sa ki sa

Konvansyon pe target.

Mr Speaker, mon kontan
de keksoz ki Manm in fer sorti
apre midi. E permet mwan la
pandan ki mon pe sum up, pou
retourn lo sa de keksoz. Onorab
Philip Arissol in koz lo nesesite
pou build kapasite dan nou pei.

E sa i en pwen kardinal.
Nou en pei maritim. Nou annan
en lekol maritim. Nou annan
dimoun =zenn Seselwa ki
enterese dan maritim, ki pe
pran komann bann tanker
SEYPEC e bann lezot bato
ankor.

Sa set en tradisyon ki nou
bezwen gard. Me nou bezwen
osi isi Sesel pardon isi wi, a
lenteryer nou pei isi Mahe,
Praslin, La Digue build kapasite
pou nou bann zenn — nou bann

zenn  maren, nou  bann
kaptenn, kapab al fer sa travay
salvage.

Ler i ava annan en nofraz
ki arive, en bato ki mont lo en
resif somewhere, ki nou pa
bezwen toultan zis depan lo
IDC, oubyen lo en tug ki pou
sorti dan en lot pei, pou vin
sekour sa bato.

Me ki isi menm Sesel nou
ava annan kapasite. Nou ava

annan sa posibilite ki bann
zenn i ava kapab fer zot biznes.

E zot biznes, en biznes
salvage kot zot a kapab fer sa
non selman dan nou delo
teritoryal. Me atraver sa gran
losean ki Losean Endyen avek
sa kantite bato ki traverse.

Dezyenm keksoz ki plizyer
Manm ki'n koze si pa tou bann
ki'n koze apre midi in koz lo la
se lasirans. Enn bann keksoz ki
mon pa’n mansyonnen taler,
me ki mon kontan ki zot in fer
mwan rapel. Se ki sa
Konvansyon i asire.

I fer sir ki okenn bato par
lao 300 tonn ki pou antre dan
delo teritoryal Sesel oubyen dan
EEZ Sesel, i bezwen annan en
lasirans including en lasirans ki
pou kouver kou retir li, sii mont
lo brizan e ki i vin en wreck.

E la ankor enn fwa, Sesel i
bezwen annan kapasite pou
asire ki avan ki i donn
permisyon enn sa bato, pou
antre dan nou delo teritoryal
oubyen dan nou EEZ. Ki nou
okouran e nou pran swen pou
tyeke ki sa lasirans i egziste,
pou ki demen si i annan en
problem ki arive i ava annan en
rekour finansyel ki nou kapab
tonm lo la.

Donk Mr Speaker, tout an
remersyan sa 4 Manm ki'n pran
laparol apre midi; 4 oubyen 37?

4 Manm ki'n pran laparol tout
an remersyan zot.

Mon ti a kontan Mr
Speaker, demann laprouvasyon
tou bann Manm Lasanble apre
midi pou sa Mosyon, dan en
fason ki nou a kapab depoz nou
lenstriman aksesyon a the
Nairobi International Convention
on the Removal of Wrecks, dan
en dele pli kourt ki posib. Mon
remersye ou Mr Speaker.

MR DEPUTY SPEAKER

Mersi Onorab Georges. Donk,
aprezan in ler pou nou pran en
vot lo Mosyon ki devan nou e ki
lir,

This Assembly resolves
that Seychelles accede to the
Nairobi International Convention
on the Removal of Wrecks, 2007.

Tou bann Manm ki an
faver silvouple endike? Ok,
mersi. Okenn Manm ki kont?
Mersi Madanm Clerk. Vot lo
Mosyon ki devan nou, i annan
19 Manm kin vot an faver.
Okenn Manm pa’n vot kont e
okenn Manm pan abstain.
Donk vot in pase par linanimite.

[ zis ler ki nou ti pou
normalman pran poz dite 3edmi
pe al sonnen, me lefet ki depi
bomaten nou’n travay avek
sitan konsantrasyon; nou’n fer
maximum ozordi. Nou ava
adjourn ziska demen.

So ki demen bomaten
letan nou vini nou fresh. Nou
atak prozedlwa ki devan nou.
Demen nou pou konsider
Prevention of Terrorism
(Amendment) Bill, 2023.

Apre i annan en lot
Mosyon ki pou anmennen
ankor par LGB. Donk nou ava
aret la pou ozordi. E nou ava
repran travay demen bomaten
9er. Donk mon ava remersi zot
pou zot partisipasyon e swet zot
tou bonn rantre.

(ADJOURNMENT)



